
«Сыр бойы» 
газетінің өт
кен санында 
«Құрылыстағы 
ү й л е с і м д і л і к 
– келісті шаһар 
кел  беті»  деген тақы
рып пен жарияланған 
мақаланы оқып шық
тым. Онда облыс әкімі 
Қырымбек Көшербаевтың 
Қызылорда қаласын дамы
туға қатысты сынескертпелері мен ұсыныстары 
келтіріліпті. Қала тұрғыны ретінде мен де пікірімді 
білдіргім келді. 

Отбасымызбен облыс орталығында тұрып жатқа
нымызға көп болды. Қала көз алдымызда өсіп
өркендеп келеді. Сырт көз сыншы ғой, мұны басқа 
жақтан келген жақындарымыз бен достарымыз да ай
тып жүр. Қызылорда туралы көпшіліктің жақсы ойға, 
оң пікірге ойысқанына кәдімгідей марқайып қалады 
екенсің. 

200 жылдық тарихы бар шаһарда атқарылып 
жатқан жұмыстардың ішінде маған, әсіресе, «сол 
жағалау» идеясы қатты ұнайды. Қалалар өзеннің 
екі жағына жағалай орналасатын тәжірибе әлемнің 
кейбір мемлекеттерінде бұрыннан бар. Мысалы, «ма
хаббат қаласы» атанған Париж Сенаның бойында жат
са, әсем қала Лондон Темза өзенінің қос жағалауына 
қоныс тепкен. Қазақстанның асқақ рухты астанасы 
Есілдің екі жағалауына салынғаны белгілі. Сол сияқты 
Қызылорда да бүгінгі күні ел ордасына қарап бой түзей 
бастады. Сырдария өзенінің сол жағалауында ерекше 
көз тартарлық ғимараттар, тұрғын үйлер көптеп са
лынуда. Бұрын бос жатқан жер қазір алып құрылыс 
алаңына айналды. Осы көріністің өзі көңіліңді өсіріп, 
ертеңге сеніміңді еселей түседі. 

Көп ұзамай қызылордалықтар да астаналықтар 
секілді «сол жағалауда тұрамыз» дегенді айтып жүреді. 
Бүгінгі игі бастамалардың қайқайсысы да біздің, ба
лаларымыз бен немерелеріміздің жарқын болашағы 
үшін жасалып жатқаны қуантады. 

Үсен ТӨЛЕНБЕКОВ, 
зейнеткер. 

Ауылдық жерлерде кәсіпкерлік өркен жая бас
тады. Оның дәлелі өзінөзі жұмыспен қамтығандар 
қатары артқан. Қолын дағы азынаулақ малының 
басын көбейтіп, мемлекеттік бағдар ламалардың 
игілігін көргендер нарықтық қатынастың талапта
рына төселе бастағандай. Әрбір ауылдың табиғатына 
тән өз кәсібі өрлеп жатса, онда көптеген мәселелер 
де өз шешімін табар еді.  Ал оның ығытын тапқан 
елді мекеннің бірі – Сырдария ауданына қарасты 
Аманкелді ауылы.

Бұл ауылда 3000ға жуық тұрғын бар. Халқы еңбекқор. 
Кәсіпкерлікке бейім. Мал шаруашылығы қарқын алған.  
Ауылда тіркелген кәсіпкерлер субъектілерінің саны – 
114.  Оған қоса биылғы жылдың қаңтармамыр айларын
да 27 кәсіпкерлік субъектісі тіркелген. Үстіміздегі жылы 
«Нәтижелі жұмыспен қамту және жаппай кәсіпкерлікті 
дамыту» бағдарламасының екінші бағыты бойынша «Ауыл 
шаруашылығын қаржылай қолдау қоры» АҚ арқылы 
4 жоба 15 млн теңгеге қаржыландырылған. Солардың 
бірі – Қасымбек Дүйсенбеков жетекшілік ететін  шаруа 
қожалығы. Қожалықта 30дан астам сиыр бар.  Бір адамды 
тұрақты жұмыспен қамтып отыр. Қасымбек  шаруасын 
кеңейту үшін биыл 4 млн теңге қаражат алды.  Ауыл 
тұрғыны Серікбай Қоқасов та жылқы шаруашылығымен 
айналысуда. 2017 жылы «Ерсұлтан» шаруа қожалығын 
ашты. Атакәсіпті жандандыруды қолға алған шаруа енді 
Камбар ата төлін көбейтуді көздеп отыр. Бұған дейін 
Серікбай жеңілдетілген несиені бірнеше рет алған. Қора
жайын реттеп, мал азығына ерте қамданады. Қыстың 
қамын жаз ойлайтын азамат алдағы уақытта мал азығын 
өсіретін жер телімін алуды жоспарлап қойыпты. Соны
мен бірге жыл басында «Ауыл шаруашылығын қаржылай 
қолдау қорынан»  4 млн теңге қаражат алып, сиыр санын 
көбейткен. 

«Өңірлік инвестициялық орталығы» МҚҰ ЖШС ар
қылы 2 жоба 21 млн теңгеге қаржыландырылыпты. «Мал 
шаруашылығы» жобасымен Жұмабек Мейірманов 18 млн 
теңге қаражат алған. Аманкелді ауылында түйе өсіріп, 
шұбат сатып, жерлестерін шипалы сусынмен тамсандырып 
отырған шаруа қожалығы да көпке үлгі. Әдепкіде жылқы 
баптаған шаруа кейін ойсылқара тұқымын өсіріп, еңбегін 
еселей түскен. Қазір кәсіпкердің ісі күн өткен сайын жанда
нып келеді.  Қорасында 30дан астам жылқы мен 10 бас түйе 
бар. Биыл жыл басында  алған қаржыға Қарақалпақ елінен 
түйенің сүтті түрлерін алдырған. Енді күз күндері тағы да 
10 бас түйе алдыруды жоспарлап отыр. 

– Түйенің шұбаты сан түрлі ауруға ем. Сондықтан  
сұраныс жоғары. Екі күнде 50 литр шұбат аламыз. Оны 
қаладағы белгілі  мекемеге келісімшартқа сай жөнелтеміз. 
Онан қалды күнделікті тапсырыс беретіндер де аз емес. 
Алдағы уақытта түйе шаруашылығын дамытуға үлкен 
ізденіс жасалып жатыр, – дейді қожалық иесі.  Қазір 
қожалықта екі адам тұрақты жұмысқа қабылданған. 
Қоражай кеңейтіліп, қажетті жабдықтармен қамтамасыз 
етілген. Жұмабек түйелерін қорада ұстамайды. Жайылым
ды жерлерге бағады. Айтуынша, түйе 100 түрлі шөпті қорек 
етеді екен. Сонда шұбаттың маңыздылығы артып, емдік 
қасиетін жоғалтпайтын көрінеді.  

Ал, Болат Нұрманов 1999 жыл дан бастап шаруашылық 
жетек шісі. Биыл жыл басында 3 млн теңге қаржы алыпты. 

Ет бағытында мал өсіріп келеді. Өнімі жергілікті орта мен 
қала базарларына саудалануда. 

Қазіргі таңда «Өңірлік инвес тициялық орталығы» 
арқылы құны 8 млн теңге болатын 4 жоба мақұлданып, 
қаржы қарастырылып жатыр. Мал шаруашылығы бойын
ша Б. Нұрмағанбетов, М. Бекпенбетов және Д. Шәпиев  түлік 
өсіруді қолға алса, Г. Садықова «Шаштараз» жобасымен 
жеңімпаз атанған. 

«Бизнестің жол картасы2020» бағдарламасының 
субсидиялау тетігі бойынша ауылда жеке кәсіпкер Мей
рамбек Нұрғалиевтің құны 40 млн теңге құрайтын 
«Саудасаттық және ойынсауық орталығы» кешенінің 
құрылысы жобасының құжаттары  банкке ұсынылып, 
тиісті жұмыстар атқарылуда. Бұл кешен іске қосылса, 
балғындарға үлкен базарлық болғалы тұр.  Сонымен 
қатар аталған бағдарламаның грант бөлу тетігі бойынша 
конкурсқа құны 29,3 млн теңгенің 17 жобасы ұсынылған. 
Оның ішінде 3 жоба жеңімпаз атаныпты. Атап айтқанда, 
мүмкіндігі шектеулі кәсіпкер Нұрсұлтан Қайыптың «Сүт 
өнімдерін өн діру», Асқар Ахметовтің «Ірі қара мал өсіру» 
және Тілеуберген Мейірмановтің «Шұбат өндіру» жобасы 
қаржыландырылуда. 

Бұл ауылда  бұрыннан кәсі бі нен нәсіп тауып отырған 
шаруа шылықтар да баршылық. Солардың бірі «Вест Агро» 
ферма қожалығы «Агробизнес» бағдарламасы бойын
ша 10 млн теңге қаржы алып, асылтұқымды мал басын 
көбейтуде. 

Бүгінде мемлекет тарапынан кәсіп ашамын деген ын
талы азаматтарға мүмкіндік мол. «Бизнестің жол карта
сы2020» бағдарламасы аясында «Бизнес кеңесші» оқу кур
сы бар. Онда кәсіпкерлік қызметке байланысты барлық  
жағдайдың  қырсыры үйретіледі.  Ал бұған ынталы аза
маттар қатары артқан. Мәселен, аз уақытта бір ауылда «Биз
нес кеңесші» жобасы бойынша 19 адам оқытылған. Сондай
ақ,  «Нәтижелі жұмыспен қамтуды және кәсіпкерлікті 
дамытудың 20172021 жылдарға арналған бағдарлама» 
аясында кәсіпкерлік негіздерін оқыту шеңберінде «Бизнес 
бастау»  айлық курсы да бар. Бұл курс  бойынша ауылда бір 
адам білім алса, екінші оқу курсына 7 адам ниет білдіріпті.

Қысқасы, Аманкелді ауылы биылғы «Жаппай кәсіп
керлікті қолдау жылында» еңбек көзін табуға үлкен талпы
ныс үстінде жүр. «Мұндай қолдауды, мүм кіндікті қолдан 
сусытып алмау керек. Нарық, кәсіп талабы оңай емес» дейді 
ауылдастар. Айтқандай, биыл бұл ауылда 53 жаңа жұмыс 
орнын ашу қажет болса, оның 35і іске қосылыпты. 

Сара  АДАЙБАЕВА,
«Сыр бойы».

КӘСІПКЕ БЕТБҰРЫСТЫҢ
КЕМЕЛ КЕЗЕҢІ

Биылғы күрiштің көлемі 87,3 мың гектар. Облыстық ауыл 
шаруашылығы басқармасының мәліметіне жүгінсек, осы 
уақытқа дейін 67 мың гектары арам шөптерге қарсы герби
цидтермен өңделіп, 60,8 мың гектары тыңайтқыштармен 
үстеп қоректендірілген. 

Күріш алқабының 63,6% жақсы, 31,1% орта, 5,3% қанағат
танарлық деп бағалануда. Атал ған дақылдың 23 мың гек
тары түптеу, 45,5 мың гектары түтікке шығып жатыр. Ал 
12,8 мың гектары масақтанып жатса, қалған 6 мың гектары 
гүлдеу фазасында.

Арпабидай дақылдарын жинау кесте бойынша жүруде. 
3636 гектар күздік бидайдың бүгінде 2929 гектары жина
лып, 5726 тонна өнім алынды. Орта өнім гектарына 19,5 
центнерді құраса, 2296 гектар жаздық бидайдың 994 гекта
ры жиналып, орташа 13,2 центнерден айналуда. Сондайақ, 
267 гектар жаздық арпа дақылы жиналып, одан 265,5 тонна 
өнім алынған. Дәнді дақылдарды жинау жұмыстары әлі 
жалғасуда.

Мал азығын дайындау мақса тында ескі жоңышқа 
дақылының бірінші орымынан 65,8 мың тонна өнім жинал
ды. Қазіргі таңда екінші орым басталды. Сонымен қатар, 16,6 
мың тонна табиғи шөп дайындалған.

ҚР Ауыл шаруашылығы ми нистрлігінің бұйрығымен 
4,2 млрд текше метр су лимиті бөлінген. Шілде айындағы 
жағдай бойынша «Шардарадан» секундына 700 текше метр 
су түсіп келсе, оның 376,4 текше метрі шаруашылықтардың 
егістік каналдарына жіберілуде.

Биыл судың аз болатыны ескертілді. Десе де,  алдын 
ала пысықталған шара лар дың арқасында облыс шаруа
шылықтары судан тап шы лық көрген жоқ. Жаппай бас ала 
бастаған дақылдың шығымына көңіл тоғайтқан диқандар 
биыл да меже биігінен көрінуге үмітті.

Нұрбек ДӘУРЕНБЕКОВ,
«Сыр бойы».

ӘДЕМІЛІК –
РУХАНИ ДЕМЕУ

ҚАЛА ТЫНЫСЫНАН
ЖАРҚЫН БОЛАШАҚТЫ 
ЕЛЕСТЕТЕМІН Соңғы бес жыл ішінде Қызылорда қаласы

ның даму деңгейі жақсарып, құрылыс сала
сы қарқын алғанын кез келген қала тұр ғыны 
байқай алады. Облыс орталығында жаңа 
шағын аудандар, сонымен қоса, «Қызыл
ордаЖезқазған» бағытында жеке тұрғын 
үй құрылысына арналған жаңа аймақ 
 ашылып, Сырдария өзенінің сол жағалауын 
 игеру жұмыстары жүргізілуде. 2009 жылы 
бекітілген Қызылорда қаласының Бас жос
парының бірінші кезеңінде қала аумағы 
11 гектар болса, қазіргі күні 19690 гектарға 
жеткен. Расымен де, қала қақпасынан енген 
әрбір тұрғын мен мейман шаһардан ерекше 
шығармашылық еңбек пен дамуды байқайды. 
Көлік инфрақұрылымының дамуы, кең жол
дар мен қаланың әр тұсында, негізгі көшелер 
де өзгеше өң сыйлаған ландшафты аумақтар 
қала мәдениетін, шаһардың өсіпөркендегенін 
білдіреді. Тіпті, гүл текшелерінің ұлттық 
нақышта бейнеленіп, Сырдария жағалауының 
қазақы оюөрнекпен әдіптелуі қала сұлу
лығын, шаһар эстетикасын танытқандай. Қала 
көшелері бұдан да көріктене түсері сөзсіз. 

Облыс әкімдігінде Қызылорда қаласының 
инфрақұрылымын дамыту мәселелері бойын
ша жиын өткен екен. Оны облыстық басылым
нан білдік. Мәжілісте облыс әкімі «Сабалақ» са
яжай кешенін қала аумағына кіргізу жөнінде 
жауапты тұлғаларға тапсырма берді. Бұл 
саяжайдың дамуына, инфрақұрылымының 
жақсаруына мүмкіндік беретіні сөзсіз. 
Инфрақұрылымды дамытуда қала тұрғын
дарының орналасу жиілігі де маңызды. Егер 
орналасу жиілігі бір аумақта жоғары, келесі 
бір аумақта төмен болса қызмет көрсету 
сапасының құлдырайтыны белгілі жағдай. 
Сондықтан, көпқабатты және азқабатты 

құрылыстардың үйлесімді жүргізілуі аса 
маңызды. Мәжіліс барысында жол мәселесінің 
де назарға алынғаны қалалықтардың, әсіресе, 
балалар мен қарт, мүгедек жандардың көшеде 
еркін серуендеуіне мүмкіндік береді деп ой
лаймын. 

Қызылордада тұрғын үй құрылысының 
қарқын алуы, білім беру нысандарының жиі 
бой көтеріп, қала көшелерінде көпірлердің 
салынуы, шағын аудандардың ашылуы қала 
кеңістігінде ерекше аура қалыптастырды. 
Әрине, әдемілік пен үйлесімділік қашанда 
адамдарға рухани демалыс сыйлайды. Аймақ 
басшысы Қазақстанға келген көптеген 
шетелдік қонақтар үйлердің салынуындағы 
бірегейлілікке назар аударатынын, сыртқы 
әртүрлілік қажет екенін ескертіп, табысты 
қаланың болашақ жұмыс орындары, мәдени 
орындары мен баруға болатын басқа да 
алаңдары алдын ала жоспарланатынын айт
ты. Шынында да, еңселі ғимараттар, қала 
тазалығы, жұмыс орындарының мол ашылуы 
халықтың әлауқатын жақсартып, жастардың 
ертеңге сенімін қалыптастыратыны анық. 

Сыр елі жайлы сөз қозғағанда сол жаға
лаудағы жаңа қала құрылысы міндетті түрде 
ойға оралады. Сырдарияның сол қапталында 
«Болашақ» университеті корпусы, тұрғын 
үйлердің бой көтеруі, балабақшалардың са
лынуы, Жастар орталығының негізінде ІТ
орталық ашылатыны Қызылорданың сәулетін 
ғана емес, сенімді болашағын да байқатады. 
Бәрінен бұрын қаланың даму деңгейі көңіл 
қуантады.

Бағжан БАҚЫТЖАНОВА,
И.Панфилов атындағы 

№5 мектеплицей мұғалімі.

ДӘН 
ДАЛАСЫНЫҢ
ДИДАРЫ

Қаланың инфрақұрылымын дамыту жөніндегі 
мәжілісте біздің пікірімізге дем беретін ойлар 
қозғалған екен. Өзіміз осында өсіп-өнгесін «болса 
екен, кем-кетігі толса екен» деп жанымыз ашып 
тұрады. 

Менің балалық дәуренім, студенттік шағым 
– бәрі Қызылорда қаласында өтті. Сондықтан 
бұл жердің әрбір тал-дарағы, тасына дейін 
сондай ыстық. Қазір де бала-шағамызбен об-
лыс орталығында тіршілік етіп жатырмыз. 
Шаһарымыздың түр-келбеті бірнеше жыл 
бұрынғы жағдаймен салыстыруға келмейді. 
Бәрі өзгерді. Әсіресе, соңғы төрт-бес жылдың 
бедеріндегі тың серпілісті кез келген адам байқаса 
керек. 

Жас ана ретінде мені балалармен бірге қыды-
рып барып, көңіл сергітуге болатын орындардың 
көбейгені қуантады. Оның ішінде «Мұз айдыны» 
кешені, жағажай, «Жібек жолы», «Арай» ойын-
сауық орталықтарына жиі бас сұғамыз. Сырттан 
келген қонақтар да мақтап жатады, оң өзгерістерге 
ортақтасып, бірге қуанады. 

Кейінгі жылдары қала жолдары кеңейтіліп, 
көшелер барынша жарықтандырылды. Құрылыс 
қарқыны ешқашан бәсеңдеген емес. Сәні мен 
салтанаты үйлескен зәулім ғимараттардың бой 
көтеруі қаланың ажарын айшықтай түсуде. 
Халықтың да әлеуметтік ахуалы жақсарып, еңсесі 
көтеріліп келеді. 

Біз, жастар, жаңарған қаладан жасампаз өмірді 
көреміз. Қала тұрғыны әрі жас ана ретінде Сырдың 
бас шаһарынан, тұтас өңір тынысынан жарқын 
болашақты елестетемін.

Айгерім БІТІМБАЕВА,
жас ана.

Сыр елі соңғы бес жылда күріштен 
рекордтық өнім алып келеді. Дала 

еңбегінің ерен үлгісін танытқан 
диқандар биыл да берекелі өнім 

жинауға, мезгілдік қамқарекетті 
барынша тиімді ұйымдастыруға 

жұмылып отыр. 

EGIN-2018

«СОЛ 
ЖАҒАЛАУ»  – 
СЕНІМДІ  
ИДЕЯ

Облыс әкімінің  орынбасары 
Евгении Ким мемлекеттік-жеке-
шелік әріптестік аясында аймақ 
бойынша денсаулық сақтау, 
білім, спорт, мәдениет, энергети-
ка, жолаушылар көлігін дамыту, 
байланыс салалары бойынша 73 
жобаны іске асыру жоспарланып 
отырғанын айтты. 

Бүгінде 10 мемлекеттік-же-
ке шелік әріптестік жобасы ая-
сында облыс орталығындағы 
«Тарлан» дене шынықтыру-
сауықтыру кешеніне сервистік 
қызмет көрсету, ауысымына 
400 адам қабылдауға арналған 
емхананы ашу, «Мерей» шағын 
ауданындағы дене шынықтыру-
сауықтыру кешенін жалға алу 
және Арал, Сырдария, Қазалы, 
Жалағаш, Шиелі ауданындағы 
бірқатар нысанның құрылыс 
жұмыстары жүргізілуде.  

Осыларға 8 жоба қосылып, 
мемлекеттік-жекешелік әріптес-
тікті реттейтін заңнамаға сәйкес, 
конкурс жұмыстары жүргізілген. 
Атап айтсақ, «Ахат-ГС» ЖШС 
Жалағаш ауданындағы Ақсу, 
Таң, Қармақшы ауданындағы 
Ақтөбе, Қызылорда қаласына 

қарасты Белкөл, Қараөзек ауыл-
дық огкругінде дәрігерлік амбу-
латориялардың құрылысын 
жүр   гізеді. Ал, Жаңақорған 
ау да нындағы Ақүйік, Өзгент 
ауыл дық округінде дәрігерлік 
амбулатория ғимаратын салу 
«Ныш-Ер» ЖШС-ның жауап-
кершілігінде. Қызылорда қала -
сындағы Ә.Мүсі лімов атын-
дағы №101 орта мектептің бу 
қазандығын қайта жаңғырту 
және сервистік қызмет көрсету» 
жобасын «Компания Газстрой» 
ЖШС жүзеге асыратын болады.

Биыл облыс әкімдігінің қол-
дауымен денсаулық сақтау сала-
сында 27 жобаны мемлекеттік-
жекешелік әріптестік аясында 
іске асыру жоспарланған. Жиын 
барысында жоғарыда аталған 7 
жоба бойынша денсаулық сақ-
тау басқармасы басшысының 
орынбасары Баян Боранбаева 
және «Ахат-ГС» ЖШС директоры 
Мырзабай Шалғынбаев, «Ныш-
Ер» ЖШС директоры Ерболат 
Төрежанов келісім-шартқа қол 
қойды.

Айдана ЖҰМАДИНОВА,
«Сыр бойы». 

Кеше «Достық үйінде»  облыстық ішкі саясат басқармасының 
дін мәселелерін зерттеу орталығы ұйымдастыруымен 
аймақтағы этно-мәдени және діни бірлестіктер арасында  «Ұлт-
аралық және дінаралық келісім – бейбітшілік кепілі» тақы-
рыбында дөңгелек үстел өтті.  

Олардың айтуынша, соңғы 
уақытта Сырдария өзенінің бой-
ында азаматтардың әртүрлі се-
бептермен суға батып кеткендер 
саны өсіп отыр. Жыл басынан 
бері қала бойынша 9 адам суға 
кеткен, оның 2-і бала. Шілде 
айының өзінде 8 адам судың 
құрбаны болған.

– Бүгінде қала әкімдігі тара-
пынан төтенше жағдайлардың 
алдын алу және болдырмау 
мақсатында 2 рет комиссия оты-
рысы болды. Онда қалаға қарасты 
кент және ауылдық округ 
әкімдеріне және дербес бөлім 
басшылары мен мемлекеттік 
мекеме басшыларына жаз мезгі-
лінің суға түсу  маусымында 
қала тұрғындары арасында 
белгіленбеген орындарға суға 
шомылуға болмайтындығы 
жөнінде ақпараттық-насихаттық 
жұмыстарын кеңінен ұйымдас-
тыру, рейдтік жұмыстар жүргізу 
туралы тиісті тапсырмалар 
беріл ді. Осыған орай арнайы 
іс-жоспар бекітіліп, суға түсуге 
қауіпті аймақтарда қалалық 

жергілікті полиция қызметі, 
қалалық төтенше жағдайлар 
басқармасы, Оңтүстік өңірлік 
аэроұтқыр жедел-құтқару жаса-
ғы мен қалалық қоғамдық 
денсаулық сақтау басқармасы 
қызметкерлерінің қатысуымен 
рейд жұмыстары жүргізілді. 
Алайда, ескертуді ескерер 
тұрғындар болмай тұр, – деді 
қала әкімінің орынбасары 
Б.Әбдіғаппарұлы.

– Қала бойынша негізінен 
27 қауіпті аймақ бекітілген. Бұл 
жерлерде қауіпсіздік шарала-
ры қатаң жүруде. Бірақ оған 
қарамастан, тұрғындар түнгі 
мезгілде суға шомылады. Ол 
уақытта құтқару жұмыстарын 
жүргізу қиын. “Суға түсуге бол-
майды” деген тақтайшалардың 
тұрғандығын ескермейді. Көбі-
не бізде Көксу мен Шіркейлі 
ка налында орын алған жағ-
дай лар тіркеліп отыр, – деді 
қа  ла лық төтенше жағдайлар 
бас  қармасының бастығы Е. Әлі-
шеров.

М.ОТАРАЛЫ.

ДЕНСАУЛЫҚ САҚТАУ 
ЖОБАЛАРЫ БОЙЫНША 
КЕЛІСІМ ЖАСАЛДЫ

ОРТАҚ МҮДДЕ –
ТҰРАҚТЫЛЫҚ ДІҢГЕГІ

Жуырда мемлекеттік-жекешелік әріптестік аясында іске 
асырылатын 7 денсаулық сақтау және Ә.Мүсілімов атын дағы 
№101 орта мектептің бу қазандығын қайта жаң ғырту жобала-
ры бойынша келісім шарт жасалды.

ЕСКЕРТУДІ 
ТҰРҒЫНДАР ЕСКЕРСЕ...

Сейсенбі күні өңірлік коммуникациялар қызметінде қала 
әкімінің орынбасары Берік Сәрменбаев, қалалық төтенше 
жағдайлар басқармасының бастығы Ербол Әлішеров, қалалық 
жергілікті полиция қызметі бастығының орынбасары  Руслан 
Шағырбай және ҚР ІІМ Төтенше жағдайлар комитетінің 
“ОӨАЖҚЖ”ММ басшысының міндетін атқарушы Мейрам-
бек Доспенбетовтің қатысуымен брифинг болды. Онда судағы 
қауіпсіздік жағдайы туралы мәселе талқыланды.

Онда еліміздегі ұлтаралық 
қатынастың жолға қойылуы, 
халықтар достығының нығаюы, 
барлық азаматтардың ұлтына, 
діни сеніміне қарамастан, 
тең құқылы өмір сүруі, ұлт-
ара   лық қарым-қатынастың 
 ма  ңыз  ды  л ығы секілді мәселелер 
ке ңі   нен талқыланды.

– Қазақ жерінде қаншама ұлт 
өкілдері бір-бірімен бауыр басып, 
баянды өмір сүріп келеді. Бұл рет-
те елімізде қоғамды біріктіріп, 
барлық ұлттар мен ұлыстардың 
арасында азаматтық  татулық 
пен қоғамдық келісімнің негі-
зін қалап отырған ҚХА-ның 
маңызы зор. Себебі Ассамблея – 
елде бейбіт өмір мен достықты 
орнықтырудың маңызды тетігі 
бола алатынын іс жүзінде 
дәлелдеді. Сондықтан Қазақстан 
– күллі елге конфессияаралық, 
этносаралық төзімділіктің, дос-
тық пен ынтымақтың ордасы, 
бірліктің алтын бесігі ретінде 
танылды. Бүгінде Елбасының 
жүргізген сарабдал саясатының 
арқасында елімізде өмір сүріп 
жатқан ұлттардың құқығы тең 
түрде ата заң шеңберінде қор-
ғалып келеді. Осы құқықтық 
норманың сақталуы нәтижесінде 
қазақ елі өз тәуелсіздігінің 27 

жылын бейбітшілікпен өт-
керді. Сол себепті де еліміздегі 
ұлтаралық, дінаралық келісімді 
қастерлеу, ынтымақты баянды 
ету баршамыздың міндетіміз, – 
дейді «Қоғамдық келісім» КММ 
директорының орынбасары 
 Рахима Қаржаубаева.

Шара барысында «Нұр» 
мешітінің бас имамы Марат 
Үркінбаев ұлтаралық келісімнің 
ислам дініндегі рөлін баян етсе, 
Қорқыт ата атындағы ҚМУ 
оқытушысы Әлібек  Жаппасбаев 
дін және ұлтаралық қарым-
қатынастың маңыздылығына 
тоқталды. Бұдан бөлек, облыстық 
ішкі саясат басқармасының бөлім 
басшысы Е.Есов, «Шымкент епар-
хиясы Қызылорда қаласы Қазан 
Құдай Ана Иконасы» храмының 
иподиаконы В.Перехватов, 
«Қо   ғам дық келісім»  КММ-нің 
бөлім басшысы С.Сахиев сөз 
алып, өңірдегі ұлттар дос-
тығы, ұлтаралық келісім мен 
тұрақтылық жайын сөз етті. 
Шара соңында этномәдени және 
діни бірлестік жетекшілері 
сөз алып, еркін пікір алмасуға 
ұласты.

Мейрамгүл 
ДАУЫЛБАЙҚЫЗЫ,

«Сыр бойы».

Үстіміздегі жылдың  маусым айының басын-
да Қытайдың мем ле кеттік  «Синхуа» агенттігіне 
бер ген сұхбатында Қазақстан Рес пуб ликасының 
Президенті  Нұр сұлтан Назарбаев Қытайдың 1991 
жылдан бері елге 16 млрд АҚШ доллары көлемінде 
инвестиция құйғанын айтқан. Президенттің ай-
туынша, елде қазіргі кезде қытай капиталының 
қатысуымен 1200 компания  жұмыс істеп жатыр. 
Олардың  арасында Қытайдың CNPC, CGNPC, CITIC 
сияқты танымал компаниялары да бар. 

Бұған қоса, биыл құны 2 млрд АҚШ долла-
ры болатын алты жоба  іске қосыл мақшы. Оның 
агроөнеркәсіптік кешен, тау-кен металлургия, хи-
мия өнер кәсібі салаларына қатысты жобалар екені 
айтылады.

Маусымның 7-сі күні Қазақстан 
Прези денті Н.Назарбаев Қытай 
төрағасы Си Цзиньпинмен кездесу-
де «Бір жол – бір белдеу» жобасын 
қолдады. Ал Си Цзиньпин Қытай мен 
Қазақстан арасындағы «достықтың 
алып кемесін» Назарбаевпен бірге 
басқаруға дайын екенін жеткізді. 

Назарбаев Пекиндегі кездесуде 
екі ел басшыларының 2012 жылдан 
бері жоғары деңгейдегі 18 кездесу 
өткізгенін, жалпы сомасы 67 милли-
ард долларды құрайтын екі жақты 
127 құжатқа қол қойылғанын айтты. 
«Былтыр өзара сауда көлемі 11 милли-
ард долларға жуықтады. Бұл жердегі 
өсім – 30 проценттен астам. Екі жақты 
қаты настарымызды ілгерілету үшін 
біздің бұдан да зор әлеуетіміз бар», – 
деді Нұрсұлтан Назарбаев. 

Бүгінгі әлем – ашық әлем. Елдер 
мен елдер өзара ынтымақтасып, та-
уарлар алмасқан жағдайда ғана өсім 
болады. Ал өсім негізінен инвестиция 
арқылы мүмкін болады. 

Былтыр Қазақстан мен Қытай 
ара сында дипломатиялық қаты-
настардың орнағанына 25 жыл толды. Осы жылдар 
ішінде Қытай Қазақстан экономикасына 42,8 млрд дол-
лар инвестиция салып, несие есебінде 50 млрд доллар 
қаржы құйған. Қос тараптың тауар айналымы артып, 
сауда саласындағы әріптестігінің нығайғаны туралы 
Қытай басшысы Си Цзиньпин EXPO – 2017 халықаралық 
көрмесіне келген сапарында: «Қазақстаннан Қытайға экс-
портталатын тауарлар көлемі жылдан жылға өсіп келеді. 
Қарапайым қытай отбасыларының үстелінде Қазақстанда 
жасалған ұн, өсімдік майы, ет өнімдері мен бал пайда 
бола бастады», – деген болатын. Қытай басшысының сөзін 
өткен жылы Қазақстанның аспанасты еліне бағытталған 
экспорты (5,8 млрд доллар) импорттан (4,7 млрд доллар) 
1,1 млрд долларға артық болғанын көрсететін сандық де-
ректер де дәлелдейді.

Жалпы, қос тарап 2017 жылды 10,5 млрд дол лар-
ға бағаланған екіжақты тауар айналымымен қоры-
тындылады. Өткен жылы Қазақстанның сыртқы са-

уда айналымы 77,7 млрд доллар болса, оның ішінде 
Қытайдың үлесі – 13,5%. Қытай Қазақстан экономикасы-
на инвестиция құятын мемлекеттердің ішінде алтын-
шы орында. Қытай капиталының негізгі бөлігін (60,6%) 
тікелей шетелдік инвестиция құрайды. Бүкіл әлемде 
тікелей шетелдік инвестициялардың көлемі 16 процент-
ке қысқарған. 2017 жылдың өзінде Қытайдан Қазақстанға 
келетін қаржы 36,8 млн долларға артқан. Бұл – өңірлік 
қауіпсіздіктен бастап, көлік-логистика, тауар тасымалы, 
экономикалық әріп тестік пен мәдени байланыстарға 
дейін бірнеше салада бірлескен жобаларды жүзеге асы-
рып отырған көршілес мемлекеттердің қарым-қатынасы 
көз ілеспес қарқынмен дамып келе жатқа нын көрсетеді. 
Жыл өткен сайын Қазақстанның ішкі нарығындағы 
үлесі мен салмағы артып келе жатқан Қытай инвестор-

лары туралы пікірімен бөліскен Тұңғыш Президент 
қоры жанындағы Халықаралық экономика және сая-
сат институтының сарапшысы Сергей Домнин көрші 
мемлекеттің инвестициялық белсенділігіне жоғары баға 
береді.

Оның пікірінше, Қытай – әлемдегі ең белсенді инвес-
тор лардың бірі. 2017 жылы UNCTAD Қытайға тиесілі 
тікелей шетелдік инвестиция ағымын 124 млрд дол-
лар көлемінде бағалады. Бұл – әлем бойынша ең үздік 
көрсеткіштердің бірі. Соңғы он жылда Қытай инвестиция-
сы орташа есеппен 8 есе өскен. Қазақстан ашық экономика 
саясатын ұстанатын мемлекет ретінде шет елден инвести-
ция тарту ісіне басымдық береді. 

Кейінгі кездері экономиканы әрта раптандыруда 
Қазақстан үшін шетелдік инвесторлардың назарын өңдеу 
өнер кәсібіне аудару үлкен маңызға ие. Бұл бағытта жылда 
өтетін Қазақ-Қытай іскер лік кеңесінде де ұсыныстар жа-
салып, жаңа келісімдерге қол жеткізіледі. Сарапшының 

сөзінен дайын өнім шығару саласына капитал салатын 
қытай кәсіпкерлері табылғанымен, негізгі басым дық әлі 
де болса, мұнай-газ секторына тиесілі екенін байқадық.

Сарапшылардың айтуынша, Қытай  инвесторлары 
бірінші кезекте, мұнай-газ саласына, оның ішінде 
көмірсутек тасымалына қызығушылық танытып отыр. 
Онан кейінгі орында қаржы секторы, агроөндірістік ке-
шен, өңдеу өнеркәсібі тұр. Қытаймен байланыс қарқынды 
дамып келеді. Сондықтан тараптар арасындағы қарым-
қатынастардың тереңдігі мен сапасына мән беру аса 
маңызды. Мәсе лен, өндірістік компаниялар  арасында 
кооперациялық байланыстарды қалып  тастыруға бола-
ды. Оған сәйкес, қазақ стандық компаниялар қытайлық 
серік тестеріне шикізат немесе төмен деңгейлі өнімдер 
тасымалын қамтамасыз етушіден жоғары технологиялық 

тауарлар – машина, құрылғылар, 
заманауи материалдар дайындай-
тын компания дәрежесіне дейін 
өссе деген тілек бар. Қытайдың 
инвестициялық белсенділігі жыл 
санап артып келе жатқанын дәлел-
дейтін дерек көп екенін жоғарыда 
айттық. Сарапшылар «Сенімге 
құрылған әріптестіктің жаңа 
деңгейі» деп бағаланатын бұл про-
цестің «нәзік» тұстары туралы да 
айтады.

Инвестиция кез келген мемле-
кеттің экономикасын көтеруде 
жетекші рөл атқаратыны белгілі. 
Қазақстан –  ел дің тұрақты дамуын 
қамтамасыз ету үшін болашағынан 
үміт күттіретін сала лар ға сырт-
тан келетін қаржыны ұтым ды 
үйлестіруден өз тәжірибесі бар 
мем лекеттердің бірі. Қытай-
Қазақстан ара сындағы достық 
байланыстардың ал ғаш қы 26 жы-
лында елге ағылған қытай қаржысы 
қандай мәселені шешіп, нендей пай-
да әкелгенін Сергей Домнин былай-
ша түсіндіреді.

– Қытай инвестициясы Қазақстандағы Құмкөл, 
Қаламқас, Жаңажол, Кеңқияқ, Қаражанбас сияқты 
бірқатар ірі мұ най өндірісі бойынша жобаларды  жүзе  ге 
асыруға көмектесті. 2013 жылы Қытай дың CNPC ұлттық 
мұнай компаниясы Солтүстік-Каспий консорциумының 
(«Қаша ған», «Ақтоты», «Қайран» кен орындары) құрамына 
кірді. Қытайлық инвес торлардың қатысуымен ірі мұнай 
және газ құбырлары салынып, Қазақстанның мұнай-газ 
транспорттық жүйесі жаңа деңгейге көтерілді. Одан бөлек, 
Қазақстан қаржы нарығындағы аса маңызды жобаның 
бірі – Астана халықаралық биржасы акционерлерінің 
қатарында Шанхай қор биржасы да бар.

Қазір әлемдік саудада жүріп жатқан кейбір үдерістер 
экономиканың өсімі не кедергі жасайды. Қазақстанның 
мүмкін дігінше осындай қайшылықтардан айналып өтуі 
ел экономикасының тұрақты дамуының кепілі болып та-
былады.

Дайындаған Ж.ӘЛМАХАН.

СЕНІМГЕ ҚҰРЫЛҒАН ӘРІПТЕСТІК

Наргүл Аманқызының ғылыми жұмы-
сында автоклавсыз газды бетон құры-
лымының түзілуін және қасиеттерін қа-
рас  тыру арқылы оның тиімді құрамы 
табылып, жергілікті шикізат негізінде 
бар хан құмы мен мұнай шламы қосылған 
ұсақталған  құрғақ қоспаны дайындаудың 
жаңа технологиясы ұсынылған. Осы техно-
логия тұрғын үй бағдарламасын жүзеге 
асыруда өндіріс тарапынан   сұранысқа ие 

болуда. 
Диссертациялық кеңес мүшелері зерт-

теудің ғылыми жаңашылдығын, ізде-
ну шінің ғылымға қосқан жеке үлесін 
жоғары бағалап,  алынған нәтижелердің 
практикалық маңызын, экономикалық 
тиімділігін ерекше атап өтіп, бірауыздан 
қолдау білдірген болатын. 

Н.Сақтағанованың шетелдік  ғылыми 
кеңесшісі – техника ғылымының докторы, 

РФ Самара мемлекеттік политехникалық 
университетінің профессоры Коренькова 
София Федоровна. Қазақстандық ғылыми 
кеңесшісі – техника ғылымының докторы, 
профессор, ҚР ҰҒА корреспондент-мүшесі 
Бисенов Қылышбай Алдабергенұлы.  

Қ.Бисеновтің жетекшілігімен уни вер-
ситетте ұзақ жылдан бері «Құры лыс және 
мұнай салаларында қуат және ресурс 
үнемдеуші технологиялар ды әзірлеу және 
өндіріске енгізу» тақырыбында кешенді 
ғылыми-зерттеу жұмыстары жүргізілуде. 
Өз кезегінде Н.Сақтағанованың ғылыми 
жұмысы да жоғары тиімділікті қуат 
және ресурс үнемдеуші инновациялық 
технологияларды жасау бағыты ая-
сында орындалғанын айтуымыз керек. 
Іргелі ізденістердің нәтижелері бірнеше 
халықаралық және республикалық кон-
ференцияларда баяндалып, олар бойынша 
өнертабысқа 2 патент алынып, шетелдік 

және отандық беделді басылымдарда 16 
ғылыми мақала жарық көрген.

Наргүл Аманқызының  еңбек жолы ши-
рек ғасырдан астам уақыттан бері Қорқыт 
ата университетімен тығыз байланысты. 
Ол 1992-1997 жылдары «Өнеркәсіптік 
және азаматтық құрылыс» мамандығы 
бойынша жоғары білім алды, 2013 жылы 
магистратураны, 2016 жылы докторан-
тураны бітірді. Үйренуші-оқытушыдан 
аға оқытушы қызметіне дейінгі ғылыми-
педагогикалық қызмет атқарып келеді. 
Қазіргі күні инженерлі-технологиялық 
факультеті деканының  орынбасары 
ретінде университеттің ғылыми-әдіс-
темелік, оқу-тәрбие жұмыстарының сапа-
лы ұйымдастырылуына лайықты үлесін 
қосуда.

Қали ОМАРОВ,
Қорқыт ата атындағы ҚМУ

ғылым департаментінің директоры.

УНИВЕРСИТЕТ ТАҒЫ БІР ҒАЛЫММЕН ТОЛЫҚТЫ
Қорқыт ата атындағы Қызылорда мемлекеттік университеті 2017-2018 оқу 

жылын жаңа ғылыми жетістіктермен қорытындылауда. Биылдың өзінде 7  
ғалым өздерінің ғылыми жұмыстарын сәтті қорғады. Солардың бірі – осыдан екі 
айдан астам уақыт бұрын университет жанындағы «Құрылыс» және «Құрылыс 
материалдары, бұйымдары мен құрастырмалары өндірісі» мамандықтары бой-
ынша докторлық диссертациялық кеңесте «Жергілікті шикізат негізінде мұнай 
шламын қолдана отырып автоклавсыз газды бетонды өндіру технологиясы» 
тақырыбындағы диссертациясын қорғаған Н.Сақтағанова. Жуырда оған  ҚР БҒМ 
Білім және ғылым саласындағы бақылау комитеті төрағасының бұйрығымен 
«Құрылыс материалдары, бұйымдары мен құрастырмалары өндірісі» маман-
дығы бойынша философия докторы дәрежесі берілді. 

Ел Президенті Н.Ә.Назарбаев жария лаған бес 
институттық реформасының негізінде қабылданған 
«100 нақты қадам» Ұлт Жоспарының алғашқы 15 
қадамы кәсіби мемлекеттік аппаратты құруға 
бағытталған.

Мемлекет басшысының 2015 жылғы 29 желтоқ-
сандағы Жарлығымен мемлекеттік қызметшілердің 
мінез-құлық стандарттары белгіленген Әдеп кодексі 
қабылданды.

Бұл Кодекс халықтың мемлекеттік органдарға 
сенімін нығайтуға, мемлекеттік қызметте өзара 
қарым-қатынастың жоғары мәдениетін қалып-
тастыруға, мемлекеттік қызметшілердің әдепсіз 
мінез-құлық жағдайларының алдын алуға бағыт-
талған.

Биыл Қазақстан Республикасының мемлекеттік 
қызмет істері және сыбайлас жемқорлыққа қарсы 
іс-қимыл агенттігімен мемлекеттік қызметшілердің 
күнделікті жұмысында қолдануға қолайлы Әдеп 
кодексінің қойын кітапшасы Pocketbook (Покетбук) 
әзірленіп, енгізілді.

Бұл – мемлекеттік қызметшілер үшін әдеп 
тұрғы сындағы мәселелер туындағанда басшылыққа 
алынатын әдістемелік құрал. Онда мемлекеттік 
қызметшілердің қызметтік қарым-қатынаста, 
азаматтармен қатынаста, жұмыстан тыс уақытта 
қандай мінез-құлық танытуы қажеттігі, сондай-ақ, 
әлеуметтік желіні пайдалану, БАҚ-тарда сөз сөйлеу, 
мүдделер қайшылығы кезінде өзін қалай дұрыс 
ұстау керектігі туралы мәселелер қамтылған.

Покетбукты әзірлеу кезінде Батыс Еуропа 
елдерінің, АҚШ, Австралия, Грузия мемлекеттерінің 
тәжірибелері ескеріліп, онда мемлекеттік 
қызметшінің өзінің қызмет атқару кезінде туында-
уы мүмкін жағдайларға талдау жасалынып, әрбір 
жағдай  бойынша дұрыс шешім қабылдауға қажетті 
нақты мысалдар келтірілген.

Осы мақсатта 2018 жылдың 6 айында агенттіктің 
Қызылорда облысы бойынша департаментімен об-

лыс әкімдігінің әдеп жөніндегі уәкілмен бірлесе 
облыстық, аудандық және ауылдық әкімдіктердің 
қызметшілерімен түрлі форматтағы 106 іс-шара 
өткізілді. Бұл шаралар мемлекеттік қызметшілер та-
рапынан Әдеп кодексін бұзу фактілерінің азаюына 
септігін тигізді. 

Ағымдағы жылы агенттік төрағасымен «Мем  -
лекеттік қызметте әдептілік деңгейін  арттыру 
жөніндегі» кешенді жоспар бекітіліп,  жос пар ға 
сәйкес мемлекеттік қызметшілердің құқық тарын 
қорғауға үлкен мән берілген. Кешенді жос парға 
сәйкес, департаментпен мемлекеттік қызмет-
шілердің жұмыстан тыс уақытта қалмауына,  уақы-
тылы біліктілігін арттыру курстарына жібе руіне, 
үстеме ақы, материалдық жәрдемақы және сыйақы 
беру, еңбек демалысына шығару кезінде құқықтары 
сақталуына, іссапар шығындары мен кепілдері 
сақталуына және олардың тегін медициналық 
қызмет алу, спорт кешендеріне бару, үй-жаймен, жер 
учаскесімен қамтамасыз етілуіне әлеуметтік сауал-
намалар алынып, талдаулар жүргізілді.

Нәтижесінде мемлекеттік қызмет шілердің жұ-
мыстан тыс уақытта қалып жұмыс жасауы бой-
ынша 22 дерек, еңбек демалысына уақытылы 
шығармауы бойынша – 131, іссапар шығындарының 
төлен беуі – 14, біліктілігін арттыру курстарына 
уақытылы жібермеуі бойынша 3 дерек анықталды. 
Нәтижесінде 170 мемлекеттік қызметшінің құқығы 
қалпына келтірілді.

Берікбол БАЙХОЖАЕВ,
ҚР Мемлекеттік қызмет істері және

сыбайлас жемқорлыққа 
қарсы іс-қимыл

агенттігінің Қызылорда облысы 
бойынша департаменті 

басшысының орынбасары,
Әдеп жөніндегі кеңес хатшылығының 

меңгерушісі.

«СІЗ» ДЕГЕН ӘДЕП, 
«БІЗ» ДЕГЕН КӨМЕК

Темір тордың ар жағынан оралғандардың қоғамға қайта сіңісіп 
кетуіне дұрыс көзқарас болу керек. 

Әрбір сотталушыны түзеу орындары мемлекет есебінен 
ұстайтыны жасырын емес. Бұған дейін біз бас бостандығынан 
айыру орындарынан шыққан адамдардың кейінгі тағдыры ту-
ралы хабарсыз болатынбыз. Бүгінде кешенді стратегияны іске 
асыру барысында «Қақпа алдында кездесу» атты әлеуметтік жоба 
енгізілді. Бұл жоба сотталғандарды қамқорлығына алады. Өйткені, 
олардың ортаға бейімделуі, жұмысқа орналасуы маңызды мәселе. 
Мәселен, жоба аясында бостандыққа шыққалы жатқан азаматты 
алдын ала қоғамға дайындап, босатылғаннан кейін әлеуметтік-
психологиялық көмек көрсетіледі. Яғни, азаматтың жұмысқа орна-
ласуына, білім алып, мамандық иесі атануына, тегін медициналық 
жәрдем мен заңгерлік кеңес алуға және басқа да әлеуметтік көмек 
алуына қол ұшын береді. 

Тағы бір өзекті мәселе, жазасын өтеушілер өзіне деген 
сенімсіздіктен, бостандыққа шыққаннан кейін көп ретте дұрыс 
шешім қабылдай алмауы мүмкін. Осыған орай туған-туыстары, от-
басы қолдау мен сенім білдіруі қажет. Ал, ешкімі жоқ, баспанасыз 
қалған азаматтың қоғамның толыққанды мүшесі болып кетуі қиын 
мәселе. Кейбір жазасын өтеуші азаматтардың туған-туыс, бауыр-
лары оны қабылдаудан бас тартады. Осындай жағдайда біз Тасбөгет 
кентінде орналасқан, «Өмірлік қиын жағдайда қалған адамдарды 
қайта әлеуметтендіру орталығына» орналастырамыз. Содан кейін, 
оның жұмыспен қамтылуы, жеке басын куәландыратын құжатын 
алып беруге, тегін медициналық көмек және мамандық алу үшін 
қысқа мерзімді қайта даярлау курстарына жолдаймыз.

Орталық арқылы былтырдан бері 126 адам жұмыспен 
қамтылды. Сонымен қатар, соттылы азаматшаларға жәрдемақылар 
алуға, бір реттік материалдық көмек, денсаулығына байланысты 
мүгедектікке шығуына ықпал етіп келеді. «Бос жұмыс орындары» 
жәрмеңкелері өткізіліп, оның да оң нәтижесі көрініп отыр.

Раушан НҰРТАЕВА,
«Қылмыстық жазасын өтеген адамдарды 

әлеуметтік бейімдеу мен оңалту орталығының» 
қызметкері.

ӘЛЕУМЕТТІК 
БЕЙІМДЕУГЕ 
ӘРКІМНІҢ ДЕ ҮЛЕСІ БАР



www.syrboyi.kzz

№109 (19592)
26 шілде, бейсенбі
2018 жыл  3

КІРПІШ САТЫЛАДЫ
Қызылорда қаласында украиналық құралмен жабдықталған 

М-125 маркалы қатпарлы кірпіш сатылады. Өлшемі 250х120х88 мм, 
250х120х65мм. Байланыс тел.: 8 701 335 96 50, 8 777 058 24 69. (12-10)

Қызылорда облысының кәсіпкерлер 
палатасы «Кәсіпкерлер үшін сервистік 
қолдау»  компонентінің жүзеге асырылып 
жатқандығын хабарлайды.

Ұсынылатын қызмет түрлері: 
1. Бухгалтерлік және салық есептілігін 

жүргізу, сондай-ақ статистикалық есеп-
тілікті жасау қызметтері;

2. Кеден рәсімдері бойынша қызметтер;
3. Кәсіпкерлердің және кәсіпкерлік 

бастамасы бар тұрғындардың өтінімдерін 
сүйемелдеу;

4. Заң қызметтері;
5. Маркетинг сұрақтары бойынша 

қызметтер;
6. Ақпараттық технологиялардың қыз-

мет көрсетуі саласында кеңес беру қыз-
меттері;

7. Мемлекеттік сатып алулар, ұлт-
тық компаниялар мен жер қойнауын қол-
данушылардың сатып алулары бойынша 
қызметтер;

8. Мемлекеттік-жекешелік әріптестік 
саласындағы қызметтер.

ҚЫЗМЕТТЕР АҚЫСЫЗ ТҮРДЕ 
КӨРСЕТІЛЕДІ.  

Жоғарыда көрсетілген қызмет түр лерін 
Қызылорда қаласы, Әйтеке би, 28 ме-
кен-жайында орналасқан Қызылорда об-
лысының кәсіпкерлер палатасынан алуға 

болады.
Облыс аудандарындағы  Қызылорда 

облысының кәсіпкерлер палатасы филиа-
лындағы Кәсіпкерлікті қолдау орта лық-
тарында қызмет түрлері кәсі пкерлер өтіні-
ші бойынша сәйкес көрсетіледі.

Кәсіпкерлікті қолдау орталықтар-
дың мекен-жайы:

Арал ауданы – Арал қ., Бақтыбай ба-
тыр к-сі, №46 үй, тел.:8/72433/79199

Қазалы ауданы –  Әйтеке би кенті – 
Әйтеке би к-сі,  №9 үй, тел.:8/72438/79243

Қазалы ауданы –  Қазалы қаласы 
– Жалаңтөс баһадүр к-сі, №23 үй 
тел.:8/72433/79199

Қармақшы ауданы – Жосалы кенті, 
Көшербаев к-сі, №36 үй, тел.:8/72437/79120

Жалағаш ауданы –  Жалағаш кенті, 
Қазыбек би к-сі, №47 үй, 8/72431/79199

Сырдария ауданы – Сырдария кенті, 
Қонаев к-сі, № 12 А үй, 8/72436/79179

Шиелі ауданы –  Шиелі кенті, Рысқұлов 
к-сі, №5 үй, тел.:8/72432/79255

Жаңақорған ауданы –  Жаңақорған 
кенті, Иманов А. к-сі, №134 «а» үй, 
тел.:8/72435/79120

Қармақшы ауданы – Байқоңыр қаласы, 
Абай даңғылы №16, 8/33622/23527.

Анықтама үшін телефон: 40-08-74, 
40-02-02. Сall-Center - 1432.

Хабарландыру
Қызылорда облысының кәсіпкерлер 

палатасы облыс тұрғындары үшін АҚПА-
РАТТЫҚ ҚЫЗМЕТ ҰСЫНАДЫ. Кәсіп-
керлерді ақпараттық қамту қызметі әрекет 
етуші және кәсіпті жаңадан  бастаған кә-
сіпкерлерге, сонымен қатар кәсіп керлік ба-
стамасы бар тұрғындарға облыстың бар лық 
аудандарында орналасқан Кәсіп керлерді 
қолдау орталықтарында көрсетіледі.

Келесідей қызмет түрлері ұсыны-
лады:

1) Орта және шағын кәсіпкерлікті, кәсі-
бін жаңадан бастағысы келетін тұрғын дарды 
мемлекеттік қолдау жайлы ақпараттандыру.

2) Шағын және орта кәсіпкерлік субъек-
тілерін қолдаудың «Бір терезе» ұстаны мы 
негізінде мемлекеттік қаржылай емес көмек 
түрі.

3) Орта және шағын кәсіпкерлік, жаңа-
дан басталатын кәсіпкерлік субъекті сіне 
мемлекеттік қаржылай емес көмекті функ-
ционалды түрде жүзеге асыру.

4)  Қаржылай емес көмекті алу үшін 
шағын және орта кәсіпкерлерден және 
кәсіпкерлікті жаңадан бастағысы келетін 
тұрғындардың арызын жинау.

5)   Кәсіпкерлікпен айналысу үшін, оны 
ашу және жүргізуге кеңес беру қызметі.

6)   Қаржылық институттарымен жұмыс 
жасау талаптары түсіндіріледі.

ҚЫЗМЕТТЕР АҚЫСЫЗ ТҮРДЕ 
КӨР СЕТІЛЕДІ.  

Жоғарыда көрсетілген қызмет түр-
лерін Қызылорда қаласы, Әйтеке би, 28 

мекен-жайында орналасқан Қызылорда 
облысының кәсіпкерлер палатасынан алуға 
болады.

Облыс аудандарындағы Қызылорда 
об  лы сының кәсіпкерлер палатасы фи-
лиалындағы Кәсіпкерлікті қолдау орта-
лық  тарында №1 және №4 қызмет түрлері, 
ал қалған қызмет түрлері кәсіпкерлер өті-
ніші бойынша құралған  кестеге сәйкес 
көрсетіледі.

Кәсіпкерлікті қолдау орталықтардың 
мекен-жайы:

Арал ауданы – Арал қ., Бақтыбай батыр 
к-сі, №46 үй, тел.:8/72433/79199

Қазалы ауданы –  Әйтеке би кенті – 
Әйтеке би к-сі,  №9 үй, тел.:8/72438/79243

Қазалы ауданы –  Қазалы қаласы 
– Жалаңтөс баһадүр к-сі, №23 үй 
тел.:8/72433/79199

Қармақшы ауданы – Жосалы кенті, 
Көшербаев к-сі, №36 үй, тел.:8/72437/79120

Жалағаш ауданы –  Жалағаш кенті, 
Қазыбек би к-сі, №47 үй, 8/72431/79199

Сырдария ауданы – Сырдария кенті, 
Қонаев к-сі, № 12 А үй, 8/72436/79179

Шиелі ауданы –  Шиелі кенті, Рысқұлов 
к-сі, №5 үй, тел.:8/72432/79255

Жаңақорған ауданы –  Жаңақорған 
кенті, Иманов А. к-сі, №134 «а» үй, 
тел.:8/72435/79120

Қармақшы ауданы – Байқоңыр қаласы, 
Абай даңғылы №16, 8/33622/23527.

Анықтама үшін телефон: 
40-08-74, 40-02-02.
Сall-Center - 1432.

«ҚазТрансГаз Аймақ» АҚ Қызыл-
орда өндірістік филиалы 2018-2019жж. 
жылыту маусымына газ тарату ны-
сандарын дайындау бойынша жөндеу 
жұмыстарын жүргізуіне байланысты, 
2018 жылдың  30 шілдесі күні  Әл Фара-
би, Шанхай, Коммунизм, КБИ ауданда-
рында  тұратын абоненттер сағат 9-00-

ден бастап 18-00-ге дейін, 2018 жылдың 
31 шілдесі күні Ескі базар аумағы, 
ОМЦ, Сәулет м/а және Саяхат м/а ау-
дандарында  тұратын абоненттер сағат 
9-00-ден бастап 18-00-ге дейін газбен 
жабдықтау жүйесінен уақытша ажыра-
тылатынын хабарлайды.

«ҚАЗТРАНСГАЗ АЙМАҚ» АҚ ҚӨФ 
АБОНЕНТТЕРІ НАЗАРЫНА! 

(«Астана қаласының Мемлекеттік сәулет-құрылыс бақылау басқармасы» мемлекеттік мекемесінен 
2015 жылдың 27 қарашасында №15001650 мемлекеттік лицензиясы берілген)

«Қызылорда облысы Ішкі 
істер департаменті» мемлекеттік 
мекемесі Қызылорда қаласы, Ти
тов ықшам ауданы, Қызылжарма 
қыстағы аумақтарынан учаскелік 
полиция пункттерін орна лас
тыру үшін қызметтік тұрғын емес 
ғимарат немесе үйжай сатып ала
тындығы жөнінде хабарлайды. 
Нақты талаптар жөнінде Қорқыт ата 
көшесі, 18 (Хабарласу телефондары: 
8(7242) 295635, 295686) мекенжай
ынан білуге болады.

Хабарландыру

Тегін медициналық көмектің кепілдендірілген көлемі 
пакеті мемлекет басшысының биылғы Жолдаудағы тап
сырмасы негізінде оңтайландырылуда. Оның жаңа нұсқасы 
әрбір адамға шұғыл және алғашқы медициналық көмек 
көрсетуге, қоғамдық мәні бар ауруларды мемлекеттік 
бақылауға алуға негізделген. 

Ал, ТМККК пакетінің жаңа үлгісімен қатар енгізілетін 
міндетті әлеуметтік медициналық сақтандыру пакеті 
оның кемкетігін толықтырып, азаматтардың өмір сапасын 
жақсартуға, ұлт саулығының іргетасын қалауға ықпал ет
пек.   

Бір сөзбен, шұғыл көмек пен мемлекет тарапынан 
реттеуді талап ететін саланың бәрі ТМККК пакеті есебінен 
жүзеге асырылады. Ал, кепілдік берілген тегін көмекке 
кірмейтін қосымша қызметтер МӘМС жүйесі арқылы 
көрсетіледі.

Амбулаторлық деңгейде берілетін тегін дәрідәрмекті 
әлеуметтік маңызы бар аурулар да, ТМККК шеңберінде 
динамикалық бақылауға алынатын науқастар да ала ала
ды. ТМКККге кірмейтін науқастарды дәрідәрмекпен 
қамтамасыз ету МӘМС есебінен жүргізіледі. Сонымен қатар, 
қазіргі кезде ТМККК мен МӘМС жүйесінің медициналық 
пакеттері кезеңкезеңмен жүзеге асуда. 

ТМККК жаңа үлгісіндегі медициналық пакетіне: 
Барша азаматтарға 
1. Жедел жәрдем және санитарлық авиация. 
2. Бастапқы медициналықсанитарлық көмек.
3. Шұғыл жағдайларда стационарды алмастыратын 

және стационарлық көмек. 
4. Паллиативті көмек. 
Әлеуметтік маңызы бар аурулар, негізгі созылмалы ау

рулар кезінде 
1. Консультативтідиагностикалық қызмет. 
2. Амбулаторлық деңгейде дәрідәрмекпен қамтамасыз 

ету. 
3. Жоспарлы стационарлық және стационарды алмасты

ратын көмек. 
4. Туберкулезге шалдыққандарды медициналық оңалту. 
МӘМС (сақтандырылғандарға арналған) жаңа үлгі

сіндегі медициналық пакетіне:
1. Консультативтікдиагностикалық көмек: 
• Ересектерді профилактикалық тексеруден өткізу. 
• Балаларды мамандандырылған деңгейде тексеру. 
• Бағасы қымбат зертханалық қызметтер: гормондар, 

дәрумендер, онкомаркерлер, антиденелер, ПЦР.

• Бағасы қымбат диагностикалық қызметтер: КТ, МРТ 
т.б. 

2. ТМККК пакетіне кірмейтін аурулар бойынша 
амбулаторлық деңгейде дәрідәрмекпен қамтамасыз ету. 

3. ТМККК пакетіне кірмейтін аурулар бойынша стацио
нарды алмастыратын көмек көрсету. 

4. ТМККК пакетіне кірмейтін аурулар бойынша жоспар
лы стационарлық көмек көрсету. 

5. Балалар мен ересектерді: кардиология, кардиохирур
гия, неврология, нейрохирургия, травматология, ортопедия 
салалары бойынша медициналық оңалту. 

Денсаулық сақтау министрлігі ауруларды пассивті дис
пансерлеу саясатынан белсенді динамикалық бақылау 
жүйесіне көшуді жоспарлап отыр.

Динамикалық бақылаудың бұл түрі пациенттердің 
тікелей қатысуымен жүргізіледі. Яғни, емделуші емхана 
дәрігерімен бірлесіп, өз денсаулығын күн сайын бақылап 
отыруы тиіс. Мұндай менеджменттің жақсы нәтиже берері 
анық. Өйткені, ол тиімділігі төмен диспансерлеу жүйесіне 
қарағанда аурудың асқыну, мүгедектіктің көбею қаупін 
төмендетеді.  

Былайша айтқанда, пациент белгілі бір өмір салтын 
ұстанып, дәрігер жазып берген дәрідәрмектерді уақытылы 
қабылдап, денсаулық жағдайын бақылап жүруі тиіс. Мыса
лы, қан қысымын, қандағы глюкоза мөлшерін, салмағын 
өлшеп, дәрілерді тұрақты ішіп тұруы керек. 

Тағы бір айта кетерлігі, динамикалық бақылауға алын
ған пациенттер бұрынғыша диагностикалық қызметтердің 
негізгі түрлері мен салалық дәрігерлер консультациясын да 
тегін ала алады. Сондайақ, амбулатория деңгейінде дәрі
дәрмекпен қамту да тоқтатылмайды (ҚР Денсаулық сақтау 
министрінің 2017 жылы 29 тамыздағы №666 бұйрығына 
сәйкес).

Осы шаралардың бәрі ауруды бақылауда ұстап, оның 
асқынып кетуіне жол бермейді. 

Ал, пациенттің созылмалы дерті асқынып, ауыр 
жағдайға душар болып жатса, мемлекет есебінен тиісті 
медициналық көмек көрсетіледі. Бір сөзбен, диспансерлеу 
тізімінен алынып, динамикалық бақылауға өтетін созыл
малы ауруы бар пациенттер мемлекет қамқорлығынан 
қағылмайды деген сөз.

Бахыт ИСМАХАНБЕТОВ,
«Әлеуметтік медициналық сақтандыру қоры» 

КЕАҚ Қызылорда облысы  бойынша 
филиалының директоры. 

ТМККК ПЕН МӘМС ЖҮЙЕСІНДЕГІ 
МЕДИЦИНАЛЫҚ ПАКЕТТЕР

«Қызылорда облысының құрылыс, сәулет және қала құрылысы басқармасы» ММ 
басшысы мен орынбасарларының жеке және заңды тұлғаларды 

ҚАБЫЛДАУ КЕСТЕСІ
 

№ Аты-жөні Лауазымы Қабылдау күні мен 
уақыты

Байланыс телефоны 
(алдын ала жазылу) 

анықтамалық бөлме №
Сенім 

телефоны
1 Әлсеріков Мұхамедиса 

Абдрахманұлы
басқарма басшысы дүйсенбі

сағ. 16.0018.00
8 (7242) 
60 53 56

№413 бөлме

8 (7242) 
60 53 56 

2 Ізбасар Алмат Асқарұлы басқарма басшысының 
орынбасары

сейсенбі
сағ. 16.0018.00

8 (7242) 
60 53 56

№413 бөлме

8 (7242) 
60 53 56 

3 Нұрмағанбетов Арнұр 
Әлібекұлы

басқарма басшысының 
орынбасары

жұма
сағ. 16.0018.00

8 (7242)
 60 53 56

№413 бөлме

8 (7242) 
60 53 56 

4 Қонарбаев Сұлтанбай 
Көшкінбайұлы

басқарма басшысының 
орынбасары

сәрсенбі
сағ. 16.0018.00

8 (7242)
 60 53 56

№413 бөлме

8 (7242) 
60 53 56 

Басқарма басшылығының жеке қабылдауына төмендегі анықтамалық нөмірі арқылы қажет ақпарат алуға болады: 8 
(7242) 605356.

Өткізілетін орны: Бейбарыс Сұлтан көшесі, құрылыс 1, Облыстық мекемелер үйі. 

СЕНІМ ТЕЛЕФОНЫ

Мемлекеттік қызметшілердің мемлекеттік қызметі және Сыбайлас жемқорлыққа қарсы іс қимыл туралы заңнама
ларының және Қазақстан Республикасы мемлекеттік қызметшілерінің Әдеп кодексі талаптарының бұзылуына жол бермеуі 
және оның алдын алу мақсатында Қызылорда облысының құрылыс, сәулет және қала құрылысы басқармасында 8 (7242) 60 
53 56 «Сенім телефоны» жұмыс істейді.

Электронды пошта: usag@korda.gov.kz

ҚҰРМЕТТІ ТҰРҒЫНДАР!
Қазақстан Республикасының Мемлекеттік қызмет істері 

және сыбайлас жемқорлыққа қарсы іс-қимыл агенттігінің 
қатысуымен Тәуелсіз Мемлекеттер Достастығының Сыбай-
лас жемқорлыққа қарсы іс-қимыл бойынша мемлекетаралық 
кеңестің қызметі щеңберінде Ресей Федерациясының Бас 
Прокуратурасының бастамасымен «Сыбайлас жемқорлыққа 
қарсы бірге!» тақырыбымен сыбайлас жемқор лыққа қарсы 
әлеуметтік жарнама халықаралық жастар байқауы жариялана-
ды.

Байқаудың 14-35 жасқа дейінгі аралықтағы қатысушыларға 
«Сыбайлас жемқорлыққа қарсы бірге!» тақырыбында плакат-
тар және бейне форматында сыбайлас жемқорлыққа қарсы 
әлеуметтік жарнама әзірлеу қажет, онда қоғамның барлық қызмет 
салаларында сыбайлас жемқорлыққа қарсы іс-қимылдың қазіргі 
заманғы тетіктерін, сондай-ақ, аталған бағытта халықаралық 

ынтымақтастықтың ролі мен маңыздылығын көрсету қажет.
Байқауға қатысу үшін жұмыстарды қабылдау 2018 жылдың 

2 шілдесінен бастап 19 қазанға дейінгі аралықта байқаудың 
www.anticorruption.life ресми сайтында жүргізіледі. 

Қазақстанның ең үздік жұмыстары жартылай финалға 
шыққандарды іріктеу бойынша ұлттық байқау комиссиясы 
отырысында және халықаралық қазылар алқасының қарауына 
жолданады. 

Байқаудың жеңімпаздарын салтанатты марапаттау рәсімі 
Мәскеу қаласында 9 желтоқсан – Халықаралық сыбайлас 
жемқорлыққа қарсы күрес күні қарсаңында өткізіледі. 

Барлықтарыңызды «Сыбайлас жемқорлыққа қарсы бірге!» 
тақырыбымен сыбайлас жемқорлыққа қарсы әлеуметтік жарна-
ма халықаралық жастар байқауына қатысуға шақырамыз.   

Толық ақпаратты 8 (7242) 70-25-20 алуға болады.  

БАЙҚАУ ЖАРИЯЛАЙДЫ

Қызылорда облысы әкімдігінің
2018 жылғы 09 шілдедегі 
№ 1165 қаулысы

Нормативтік құқықтық актілерді 
мемлекеттік тіркеу Тізілімінде
23.07.2018 жылы № 6389 тіркелген

ҚЫЗЫЛОРДА 
ОБЛЫСЫ ӘКІМДІГІНІҢ 

КЕЙБІР ҚАУЛЫЛАРЫНЫҢ 
КҮШІ ЖОЙЫЛДЫ ДЕП ТАНУ 

ТУРАЛЫ
«Құқықтық актілер туралы» Қазақстан 

Республикасының 2016 жылғы 6 сәуірдегі Заңының 
27-бабына сәйкес Қызылорда облысының әкімдігі 
ҚАУЛЫ ЕТЕДІ:

1. Қызылорда облысы әкімдігінің келесі 
қаулыларының күші жойылды деп танылсын:

1) «Бақылау функцияларын жүзеге асыруға 
қажетті ақпаратты және құжаттарды сақтанушының, 
сақтанды рушы ның, агенттің және өзара сақтандыру 
қоға мының ұсыну нысандары мен мерзім дерін 
белгілеу туралы» Қызылорда облысы әкімдігінің 2015 
жылғы 5 мамырдағы №1 қаулысы (Нормативтік-құ-
қықтық актілерді мемлекеттік тіркеу тізі лімінде 4994 
нөмірімен тіркелген, «Сыр бойы» және «Кызылор-
динские вести» газеттерінде 2015 жылғы 4 маусымда 
және Қазақстан Республикасы нормативтік құқықтық 
акті лерінің «Әділет» ақпараттық-құқықтық жүйе сінде 
2015 жылғы 23 маусымда жарияланған);

2) «Қызылорда облысы әкімдігінің кейбір қаулы-
ларына өзгерістер енгізу туралы» Қы зыл орда облысы 
әкімдігінің 2016 жылғы 7 сәуірдегі №430 қаулыға 
қосым шаның 13-тармағы (Нормативтік-құқықтық акті-
лер ді мем ле кеттік тіркеу тізілімінде 5470 нөмірімен 
тіркелген, «Сыр бойы» және «Кызылордин ские вести» 
газеттерінде 2016 жылғы 23 сәуірде және Қазақстан 
Рес публикасы норма тивтік-құқықтық актілерінің 
«Әді лет» ақпараттық-құқықтық жүйесінде 2016 жылғы 
16 маусымда жарияланған).

2. Осы қаулының орындалуын бақылау Қызыл-
орда облысы әкімінің орынбасары С.С.Қожаниязовқа 
жүктелсін.

3. Осы қаулы алғашқы ресми жария ланған күні-
нен бастап қолданысқа енгі зіледі.

Қызылорда облысының
            әкімі                           Қ. Көшербаев.

...Қайырға біткен шынармын,
Толса күнім сынармын.
Қайда жақсы бар десе,
Қауышқанша құмармын. 

БАЛҚЫ БАЗАР.

Расында, жаны ізгі жақсы адамдар 
көркем мінезімен, көрнекті ісімен 
көптің көңілінен өшпестей орын 
алады. Табиғатының тазалығымен, 
танымының тереңдігімен, азаматтық 
тұлғасының биіктігімен бағаланып, 
ағайынтуыс, досжаранға деген 
да  ладай дархан пейілімен дарала
нып тұрады. Міне, осындай біре гей 
болмыс ты азамат, қазақ  ғылы мына 
сүбелі олжа салған, ауыл шаруа шы
лығы ғылымдарының докторы, про
фессор Сұлтан Мырзабеков еді. 

Ол – шұрайлы Сырдың перзенті. 
Жастайынан зер делі, зерек болып 
өсті. Білімге құштар болды, бірге 
туған бауырларын да талмай оқып, 
ізденуге баулыды.  Олай дейтініміз,  
отбасында өскен тоғыз баланың 
бесеуі орта мектепті алтын медаль
мен бітірді. Сол ағай ындылардың 
үлкені осы Сұлтан болатын. Мектеп 
бітірген соң Алматы малдәрігерлік 
зоотехникалық инс титутына оқуға 
түсті. Талабы биік, талпынысы зор 
жас жігіт қайсыбір тақырыпты 
талдағанда қатарластарынан басым 
тұратын. Алдына қойған мақсаты – 
атакәсіпті дамытуға ауқымды үлесін 
қосу бол ған ол 1964 жылы  жоғары 
оқу орнын да үздік бітірді. 

Білікті маман аталған кейіпкері
міз институт қабырғасында 19671992 
жылдар аралығында оқытушы болып 
қызмет атқарды. Осынау ширек ғасыр 
ұстаздық еңбек жолында шәкірт  тәр
биелеп, мамандар даярлаумен қатар 
өз тәжірибесін де толықтыра түсті. 
Сала бойынша сараптаған салмақ ты 
дүниелерін, ғылыми мақа ла ларын 
жинақтап, жарыққа шығарып отыр
ды. Негізгі ғылыми бағыты – гене

тика және мал өсіру, генетика және 
биотехнология салалары болатын. 
Осы тақырыптарда 160тан астам ғы
лыми еңбек жазды. Айталық, 1986 

жылы ауыл шаруашылығы саласы 
бойынша қорғаған докторлық дис
сертациясы қазақ ғылымын дамы
туға игі әсері мол үлкен еңбек десек, 
еш қателеспейміз. Өйткені, оның 
бұл еңбегі Ресей ғалымдарын да 
мойындатты. Өмірінің соңғы жыл
дарында профессор А.И.Ерохинмен 
бірлесіп жазған “Овцеводство” атты 
оқулығында дүние жүзіндегі, сондай
ақ, ТМД елдеріндегі қой басының әр 
жылдардағы сандық динамикасын 
көрсете отырып, жалпы мал басының 
азаю себептеріне талдау жасады. Еті, 
терісі, жүні түгел кәдеге асатын қой 
тұқымын жақсарту бағытында үлкен 
ізденіспен еңбек етті. Атап айтқанда, 
ғалым С. Мырзабеков қазақтың етті
жүнді қойы мен мерке қойларының, 
оңтүстік қазақ мериносы тұқымының 
авторы болып табылады. Жалпы, қой 
шаруашылығы қазақ жұрты үшін о 
бастан таныс, оңтайлы кәсіптің бірі. 
Сондықтан осы шаруашылықты одан 
әрі дамыту бағытында қажетті ша
ра ларды айқындап, өз кезегінде ғы
лыми жұмыстарына енгізіп отырды. 

Ғалым Сұлтан Шайымұлы ұстаз
дық еңбегінде де ерекше қырынан 
көрінді. Шәкірттеріне тек ақылшы 
ғана емес, қажет кезінде қамқор да бо

латын. Олардың қатарынан 
озық ойлы, қабілетті жа
старды ізінен ерте білді. 
Тіпті ауыл жастарының 

ішінен осы салаға қызығушылығы 
бар жастарды жетелеп жүріп, оқуға 
түсірген деседі. Бүгінде ғалымнан 
дәріс алып, өз ісін жетік меңгерген 
мамандардың бірқатары Ресей, 
Қырғызстан елде рінде табысты еңбек 
етіп жүр. 

Білікті азамат, бірегей маман 
С.Мырзабеков өз саласы деңгей ін
дегі бірқатар жауап ты қызмет терді 
атқаруда іскер лі гі мен, табанды лы
ғы мен таны лып, әріптес терінің сені
мін, құрметін иеленді. Айталық, 
19921996 жылдары ҚР Ауыл ша
руа  шы лығы министрлігінде, Бі
лім ми нистр лігінде, 1996 жылдан 
өмірі нің соңына дейін Қазақ ұлт тық 
аграр лық университетінде ғылы
мипеда гогикалық кафедра мең     ге 
рушісі сияқ ты қызметтерді абы   рой
мен атқар ды. Ғылым жолын дағы 
табан ды еңбегі текке кеткен жоқ. 
Атап айтқанда, 1995 жылы ҚР Жа
раты лыстану ғылымдары ака де
миясының академигі, РФ биоло
гия ғылымдарының докторы, 
Сі  бір мал шаруашылығы техно
ло  гия  лық ғылымизерттеу инсти
ту ты   ның құрметті профессоры 
атан   ды. Алматы мал дәрігерлік 
инс ти туты, кейіннен Қазақ ұлттық 

аграрлық университеті, Новосібір 
және Қырғыз ғылымизерттеу инс
титуттары жанындағы докторлық 
диссертациялар қорғау жөніндегі 
кеңестің, ҚР Жоғары аттестациялық 
комиссияның төралқа мүшесі болды. 

Ғалым С.Мырзабеков жайлы за
мандасы, Мемлекеттік сыйлықтың 
лауреаты, ҚР Ұлттық инженерлік 
академиясының академигі Әбдісағит 
Тәтіғұлов өз естелігінде былай деп 
жазады:

“...Барға қанағат, жоққа сабырлық 
қылып, айналасын жау, өмірін түнек 
көрмей, қолы жеткен несібесін Ал
ланың рахымы, балаларымның 
ри зығы деп қабылдайтын жайсаң 

жан дардың бақыт туралы түсінігі 
шынымен де өзгеше. Дабырлап 
жеткен атақтан, қымсына келген 
сыйластықты көңіл төріне шығара
тын жандар бұлар. Омырауға таққан 
орденнен, арқадан қаққан алақанның 
жылуын тәуір көретін асылдар олар...

Жанжағына жалтақтамай, бұқ
пай, жалтармай, Жаратқанның бер
ген дарыны мен білімін алға салып, 
алшаңдай басып өтті. Бұл менің за
мандасым, досым, қазақтың біртуар 
оқымысты азаматы, ғалым Сұлтан 
Шайымұлы Мырзабеков еді.” 

Сұлтан Шайымұлы асыл жары 
Жәниямен өрімдей ұлқыз тәрбиелеп 
өсірді. Олар да әке тәліміне сай 
ержетіп, өмірден өз жолдарын тапты.

Өткен ғасырдың екінші жарты
сында қазақстандық ғалымдар агро
индустрияда, мал шаруашылығы 
саласында үлкен жетістіктерге 
жетті.  Аталған сала бойынша дәнді 
дақылдардың жаңа сұрыптары, төрт 
түлік малдың жаңа тұқымдары алы
нып, көптеген авторлық жаңалықтар 
ашылды. Айта кетейік, ол кезеңде 
авторлық жұмыстар Мәскеуде тіркеу
ден өтетін. Сондықтан ғылымға 
тың жаңалық енгізу және оны 
табан дылықпен қорғап шығу оңай 
емес еді. Десек те, ғалым Сұлтан 
Мырзабековтің еңбегі осынау жоғары 
талап  деңгейінен табылды. Ел эконо
микасында елеулі орын алатын ауыл 
шаруашылығы саласының заман та
лабына сай өсіпөркендеуіне өлшеусіз 
үлесін қосты. 

Олай болса, өз дәуірінің дүбіріне 
үн қосып, болашаққа бағытталған 
байыпты істердің  де көш басы
нан табылған осындай озық ойлы, 
биік болмысты азаматтың қазақ 
ғылымына сіңірген еңбегі әрдайым 
құрметке лайық.                                          

Ғазиза ӘБІЛДА,
«Сыр бойы».

ҚАЗАҚ  ҒЫЛЫМЫНА  
ҚАЖЫРЛЫ  
ЕҢБЕК  ЕТКЕН

«Сыр медиа» ЖШС ұжымы облыстық «Сыр бойы» газетінің бұрынғы қызметкері
Мылтықбай Бөкенбаевтың

қайтыс болуына байланысты марқұмның отбасына қайғысына ортақтасып, көңіл айта-
ды.

***
«Дорстройтранспорт» ЖШС ұжымы мекеме директоры Серікбаев Әнуарбекке қызы 

Ақмаралдың 
мезгілсіз қайтыс болуына байланысты қайғысына ортақтасып, көңіл айтады.

***
Ы.Жақаев атындағы Қазақ күріш шаруашылығы ғылыми-зерттеу институтының 

ұжымы институт бөлім меңгерушісі, а/ш. ғ.д., ҚР Ауыл шаруашылығы Ғылымдар 
Академиясының корреспондент-мүшесі, Құрманбек  Бәкірұлына ағасы

Палымбетов Мейірбек Бәкірұлының
мезгілсіз қайтыс болуына байланысты қайғысына ортақтасып, көңіл айтады.



Негізгі орта білім (9 сынып) негізінде 
күндізгі оқу нысаны бойынша

010103 3 – «Мектепке дейінгі ұйымдардың  
ағылшынша білімі бар тәрбиешісі» біліктілігі, оқу 
мерзімі:  3 жыл 10 ай (Тест: Қазақ әдебиеті, Қазақ 
тілі), орын саны – 50.

010303 3 – «Спорт жаттықтырушысы-
оқытушы» біліктілігі, оқу мерзімі:  3 жыл 10 ай (1 
шығармашылық  емтихан, Тест: Қазақ тілі), орын 
саны – 20.

010508 3 – «Ағылшынша білімі бар бастауыш 
білім беру мұғалімі» біліктілігі, оқу мерзімі: 3 жыл 
10 ай (Тест: Математика, Қазақ тілі), орын саны – 50.

010801 3 – «Мектепке дейінгі және негізгі 
орта білім беру ұйымдарындағы музыка пәнінің  
мұғалімі» біліктілігі, оқу мерзімі: 3 жыл 10 ай (1 
шығармашылық  емтихан, Тест Қазақ тілі), орын 
саны – 20.

0111000 – «Негізгі орта білім беру» мамандығы.
011101 3 – «Қазақ тілі мен әдебиеті мұғалімі» 

біліктілігі, оқу мерзімі: 3 жыл 10 ай (Тест: Қазақ  
әдебиеті, Қазақ тілі), орын саны – 25.

011102 3 – «Орыс тілі мен әдебиеті мұғалімі» 
біліктілігі, оқу мерзімі: 3 жыл 10 ай (Тест: Орыс 
әдебиеті, Орыс тілі), орын саны – 25

011108 3 – «Шетел тілі мұғалімі» біліктілігі, оқу 
мерзімі: 3 жыл 10 ай (Тест: Шетел тілі, Қазақ тілі),  

орын саны – 20.
011109 3 – «Информатика мұғалімі» біліктілігі, 

оқу мерзімі: 3 жыл 10 ай (Тест: Математика, Қазақ   
тілі), орын саны – 20.

0111123 – «Ағылшынша білімі бар физика пәні 
мұғалімі» біліктілігі, оқу мерзімі: 3 жыл 10 ай 
(Тест: Физика, Қазақ тілі), орын саны – 25.

011111 3 – «Ағылшынша білімі бар математика 
пәні мұғалімі» біліктілігі, оқу мерзімі: 3 жыл 10 ай  
(Тест: Математика, Қазақ тілі), орын саны – 25.

0403013-1 – «Педагог-мәдени демалыс ұйым-
дасты рушысы, би  ұжымының жетекшісі» 
біліктілігі, оқу мерзімі:  3 жыл 10 ай (2 шығарма-
шылық  емтихан, Тест: Қазақ тілі), орын саны – 20.

1304000 – Есептеу техникасы және бағдарла-
малық қамтамасыз ету (түрлері бойынша) маман-
дығы.

1304053 – «Ақпаратты қорғау технигі» білік-
тілігі, оқу мерзімі: 3 жыл 10 ай (Тест: Математика, 
Қазақ тілі), орын саны – 25.

Талапкерлер келесі құжаттарды тапсыруы 
қажет:

1. Өтініш;
2. Білімі туралы құжаттың  түпнұсқасы
3. 086-У формадағы медициналық анықтама, 

флюрография суретімен (І-ІІ топтағы мүгедектер 
мен бала жасынан мүгедектер үшін медициналық-
әлеуметтік сараптама қорытындысы)

4. 3х4 сурет – 4 дана
5. Жеке куәлігі немесе  туу туралы куәлігінің 

көшірмесі 
Құжаттар 20 тамызға дейін қабылданады.
Қабылдау емтихандары 20-25 тамыз аралы-

ғында өткізіледі.
Өнер және мәдениет мамандықтарына шығар-

машылық емтихандар   алдын-ала бекітілген  кес-
те бойынша ұйымдастырылады.

Колледждің мекен-жайы: Қызылорда қала-
сы, Қорқыт ата көшесі , 9. 

 Телефоны: 26-12-90.
Колледж сайты: manshuk.kz. Электронды 

пош тасы: kyzhumcoll@mail.ru

Меншік иесі БАС ДИРЕКТОР
Аманжол ОҢҒАРБАЕВ

қабылдау бөлмесі
тел/факс: 8/7242/ 70-00-36

БАС РЕДАКТОР
Қуат ШАРАБИДИНОВ

қабылдау бөлмесі – 
тел: 8/7242/ 40-02-17

жауапкершілігі
шектеулі 

серіктестігі

Бас редактордың орынбасары – 70-00-43
Жауапты хатшы – 70-00-81

Бөлімдер:
руханият және ақпарат – 70-00-64, 70-00-41
экономика – 70-00-41, 70-00-68
әлеумет және саясат – 70-00-73
жарнама – 70-00-49, 70-00-52
есеп-қисап – 70-00-39, 70-00-38, 
компьютер орталығы және корректорлар – 70-00-34

Газет аптасына 3 рет 
(сейсенбі, бейсенбі, сенбі 
күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат 
комитетінде тіркелген. 
Тіркеу куәлігі № 12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ИСО 9001-2009 «Сапа менеджменті 
жүйесі» талаптарына сәйкес сертификатталған. 
Авторларға қаламақы тапсырыс  бойынша 
төленеді, қолжазба өңделеді және 
қайтарылмайды. Жариялымдар газеттің 
түпкілікті көзқарасын білдірмейді. 
“АҚ” - ақылы қызмет. 

Редакция мекен-жайы: Қызылорда қаласы, Бейбарыс Сұлтан көшесі, 4 “А”.

Таралымы 28668
Тапсырыс №1176

Газет редакцияның компьютер орталығында 
қатталып, “Сыр медиа” ЖШС 
өз баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне 
хабарласуға болады.

e-mail: syrboyi@yandex.kz   /   www.syrboyi.kz

Кезекші редактор Мейрамкүл ДАУЫЛБАЕВА.  

«Сыр бойы», «Кызылординские 
вести», «Ақмешіт апталығы», 

«Ақмешіт жастары» және 
ауданның барлық басылымдарына 
хабарландыру орналастырғыңыз 

келсе:  70-00-49, 70-00-52  телефон
да ры арқылы байланысуға болады. 

E-maіl:
 smjarnama@mail.ru

Талапкер-2018

М.МӘМЕТОВА  атындағы  ҚЫЗЫЛОРДА  
ПЕДАГОГИКАЛЫҚ  ЖОҒАРЫ КОЛЛЕДЖІ
талапкерлерді мемлекеттік тапсырыс негізінде білім алуға шақырады

(ҚР Білім және ғылым министрлігінің Білім және ғылым саласындағы бақылау комитеті Қызылорда облысының білім саласындағы бақылау 
департаментінен 2018 жылдың 20 ақпанында №KZ67LAA00011120 лицензиясы берілген)

ПӘТЕРЛЕР САТЫЛАДЫ 
«Асар Холдинг ЛТД» ЖШС (БСН 040140007423) Желтоқсан  11 

«В» «Құралай» кешені және Желтоқсан 3 үй «Ақбаян» кешеніндегі са
тылатын 1,2,3,4 бөлмелі пә терлер бар. «72025» мем лекеттік бағдарла
масымен екінші деңгейдегі банктер ар қылы несие алуға болады. Шаршы 
метрінің  құны 185 000 теңгеден.  

Хабарласу телефоны: 8 701 566 07 44. 
(42)

ҚЫЗЫЛОРДА КӨПСАЛАЛЫ 
ГУМАНИТАРЛЫҚ-ТЕХНИКАЛЫҚ 
КОЛЛЕДЖІ ОҚУҒА ШАҚЫРАДЫ

Қызылорда көпсалалы гуманитарлықтехникалық колледжі – аймағымыздағы 
техникалық және кәсіптік білім саласында еңбек нарығының сұранысына сай 
бәсекеге қабілетті мамандар даярлап келе жатқан оқу орындарының бірі. 

2004 жылы АБ №0049630 мемлекеттік лицензия алынып, 2015 жылы осы 
лицензия Қазақстан Республикасы Білім және ғылым министрлігінің Білім және 
ғылым саласындағы бақылау комитеті Қызылорда облысының Білім саласындағы 
бақылау департаментімен қайта жаңартылды. Колледж 2013 жылы мемлекеттік 
аттестаттаудан өткен.

Биыл Қызылорда көпсалалы гуманитарлықтехникалық колледжіне – 15 жыл. 
Оқу орны өзінің 15 жылдық мерейтойын зор жетістіктермен қарсы алмақ.

20132014 оқу жылы Қызылорда көпсалалы гуманитарлықтехникалық 
колледжі «Техникалық және кәсіби білім беруді жаңғырту» жобасы аясындағы 
конкурсқа тапсырыс беріп, «0902000Электрмен қамтамасыз ету» (салалары 
бойынша) мамандығы бойынша грант жеңімпазы атанды. 

2016 жылы білім беру сапасын қамтамасыздандыру тәуелсіз қазақстандық 
агенттігі (IQAA) жүргізген техникалық және кәсіптік білім беру ұйымдарының 
институционалдық рейтингі қорытындысы бойынша Қызылорда көпсалалы 
гуманитарлықтехникалық колледжі «Қазақстанның көпсалалы колледждерінің 
рейтингі  2016» бойынша  ІІ орынды иеленді.

Жыл сайын техникалық және кәсіптік білімді кадрларды даярлауға арналған 
мемлекеттік білім беру тапсырысы бойынша мемлекеттік білім гранттары бөлінеді.

Қызылорда көпсалалы гуманитарлық-техникалық колледжіне  
2018-2019 оқу жылында төмендегі мамандықтар бойынша мемлекеттік 

білім беру гранттары бөлінді:

Мамандықтар коды мен 
атауы

Біліктіліктер коды мен 
атауы

Оның ішінде

9 сынып 
негізінде

11 сынып 
негізінде

0104000Кәсіптік білім 
беру (салалар бойынша)

0104023Өндірістік оқыту 
шебері, техниктехнолог 
(барлық аталымдар 
бойынша)

20

1227000Баспа өндірісі 1227103Техниктехнолог 20  
1202000Тасымалдауды 
ұйымдастыру және көлікте 
қозғалысты басқару 
(салалар бойынша) 

1202063Техник 20  

1513000Ветеринария 1513083Ветеринарлық 
фельдшеринспектор

20  

1510000Ауыл 
шаруашылығын 
механикаландыру

1510043Техникмеханик  20

0601000Стандарттау, 
метрология және 
сертификаттау (салалар 
бойынша)

0601013Стандарттау 
технигі

10  

1504000Фермер 
шаруашылығы (бейін 
бойынша)

1504113Фермер  20

Барлығы 110 20

Колледжде білім мен біліктілік деңгейі жоғары, тәжірибелі оқытушылар дәріс 
береді. Оқу орнында Германия, Белоруссия, Ресей елдерінде біліктілікті арттыру 
курстарынан өтіп келген қызметкерлер мен арнаулы пән оқытушылары бәсекеге 
қабілетті, сапалы білім, өнегелі тәрбие беруде. 

Қызылорда көпсалалы гуманитарлықтехникалық колледжінің материалдық
техникалық базасы заман талабына сай жабдықталған. Атап айтсақ, 31  пәндік оқу 
кабинеттері, 21 оқу зертханасы, 3 шеберхана, 6 компьютер сыныптары, интернет 
жүйесіне қосылған 120 компьютерлік паркі, лингафон кабинеті, 100 орындық 
мәжіліс залы, кітапхана, оқу залы, электронды оқу залы, спорт зал, мұражай, асхана 
және дәрігерлік пункт стандартқа сай жабдықталған.

20172018 оқу жылында заманауи құралжабдықтармен жабдықталған оқу
зертханалық кешен пайдалануға берілді.

Қызылорда көпсалалы гуманитарлықтехникалық колледжі әкімшілігі 
тарапынан ақылы негізде оқитын, атаананың қамқорынсыз қалған оқушыларға 
жеңілдік қарастырылады.

20182019 оқу жылында Қызылорда көпсалалы гуманитарлықтехникалық 
колледжі 25 мамандық бойынша 9 сынып (күндізгі) және 11 сынып (күндізгі және 
сырттай) негізінде талапкерлерден құжаттар қабылдайды.

Оқу орнын аяқтаған оқушылардың жоғары оқу орындарында оқуды жалғас
тыруға мүмкіндігі бар.

ҚЫЗЫЛОРДА КӨПСАЛАЛЫ ГУМАНИТАРЛЫҚ-ТЕХНИКАЛЫҚ 
КОЛЛЕДЖ МАМАНДЫҚТАРЫНЫҢ ТІЗІМІ

Мамандық 
коды

Мамандықтар атауы 

Оқыту мерзімі
Күндізгі бөлім Сырттай бөлім

Негізгі орта 
білім базасы 

негізінде

Жалпы орта 
білім базасы 

негізінде

Жалпы орта 
білім базасы 

негізінде
0103000 Дене тәрбиесі және 

спорт 
3 жыл 10 ай 2 жыл 10 ай 2 жыл 10 ай

0104000 Кәсіптік білім беру
(салалар бойынша)

3 жыл 10 ай 2 жыл 10 ай 2 жыл 10 ай

0105000 Бастауыш  білім беру 3 жыл 10 ай 2 жыл 10 ай 2 жыл 10 ай
0201000 Құқықтану 2 жыл 10 ай 1 жыл 10 ай 1 жыл 10 ай
0402000 Дизайн (бейін 

бойынша)
3 жыл 10 ай 2 жыл 10 ай 2 жыл 10 ай

0507000 Қонақ үй 
шаруашылығына 
қызмет көрсету және 
ұйымдастыру

2 жыл 10 ай 10 ай 10 ай

0512000 Аударма ісі
(түрлері бойынша)

2 жыл 10 ай 1 жыл 10 ай 1 жыл 10 ай

0514000 Бағалау 2 жыл 10 ай 1 жыл 10 ай 1 жыл 10 ай
0516000 Қаржы 

(салалар бойынша)
2 жыл 10 ай 1 жыл 10 ай 1 жыл 10 ай

0518000 Есеп және аудит 
(салалар бойынша)

2 жыл 10 ай 1 жыл 10 ай 1 жыл 10 ай

0601000 Стандарттау, 
метрология және 
сертификаттау  
(салалар бойынша)

2 жыл 10 ай 1 жыл 10 ай 1 жыл 10 ай

0809000 Мұнай және газ 
кен орындарын 
пайдалану (бейін 
бойынша)

3 жыл 10 ай 2 жыл 10 ай 2 жыл 10 ай

0902000 Электрмен 
қамтамасыз ету 
(салалар бойынша)

3 жыл 10 ай 2 жыл 10 ай 2 жыл 10 ай

0906000 Жылу электр 
станцияларының 
жылу энергетикалық 
қондырғылары 

3 жыл 10 ай 2 жыл 10 ай 2 жыл 10 ай

1201000 Автомобиль көлігіне 
техникалық қызмет 
көрсету, жөндеу және 
пайдалану

3 жыл 10 ай 2 жыл 10 ай 2 жыл 10 ай

1202000 Тасымалдауды 
ұйымдастыру және 
көлікте қозғалысты 
басқару 
(салалар бойынша)

3 жыл 10 ай 2 жыл 10 ай 2 жыл 10 ай

1203000 Теміржол көлігінде 
тасымалдауды 
ұйымдастыру және 
қозғалысты басқару

3 жыл 10 ай 2 жыл 10 ай 2 жыл 10 ай

1227000 Баспа өндірісі 3 жыл 6 ай 2 жыл 6 ай 2 жыл 6 ай
1304000 Есептеу техникасы 

және бағдарламалық 
қамтамасыз ету 
(түрлері бойынша)

3 жыл 10 ай 2 жыл 10 ай 2 жыл 10 ай

1401000 
Ғимараттар мен 
құрылымдарды салу 
және пайдалану

3 жыл 6 ай 2 жыл 6 ай 2 жыл 6 ай

1502000 Агрономия 3 жыл 10 ай 2 жыл 10 ай 2 жыл 10 ай

1504000
Фермер 
шаруашылығы 
(бейін бойынша)

2 жыл 10 ай 1 жыл 10 ай 1 жыл 10 ай

1509000 Экология және 
табиғатты қорғау 
қызметі (түрлері 
бойынша)

3 жыл 6 ай 2 жыл 6 ай 2 жыл 6 ай

1510000 Ауыл 
шаруашылығын 
механикаландыру

3 жыл 6 ай 2 жыл 6 ай 2 жыл 6 ай

1513000 Ветеринария 3 жыл 10 ай 2 жыл 10 ай 2 жыл 10 ай

Талапкерлерден құжат қабылдау уақыты
 Күндізгі нысан бойынша 2018 жылдың 20 маусым мен 20 тамыз 

аралығында;
 Сырттай нысан бойынша 20 маусым мен 20 қыркүйек аралығында.
Қабылдау кезінде талапкерлердің қажетті құжаттары:
1) Оқуға қабылдау туралы өтініш;
2) Білімі туралы құжаттың тұпнұсқасы (аттестат немесе диплом)
3) 3х4 сурет – 6 дана;
4) №086У нысаны бойынша медициналық анықтама (флюрограф. 

түсіріліммен бірге);
5) Туу туралы куәлігі немесе жеке куәлігінің көшірмесі;

Құжаттар мына мекен-жайда қабылданады: Қызылорда қаласы, 
Ғ.Мұратбаев көшесі, 43. Тел./факс: 8 (7242)24-60-47. Қабылдау комиссиясының 
тел.: 8 (7242) 24-48-25. Е-mail: kmgtk@mail.ru

№2, 6, 9, 13, 15, 17, 19, 24, 28 автобустары, «Шұғыла» аялдамасы.

Бұл 1971-1972 жылдары болған 
оқиға. Сол кезде Сырдария, Шиелі 
аудандарының шопандары Қызыл-
құмды жайлайды.

Малшыларды Қызылға жайла-
ту дың да өзіндік себептері бар. 
Бір кезде бос жатқан құм өлкесін 
өзбектер алуға талпынды. Сон-
дықтан малшыларды құмға шығару 
жөнінде Қызылқұмды игеру деген 
арнайы үкімет саясаты болды.

Бөлеген, Ыдырыс, Ырсай секіл-
ді ауыл үлкендері бұл саясатты 
бірінші болып қолдады. Олар Қы-
зылқұмның баурайы ырғалған раң, 
жүзген, селеу, отты болады, оның 
үстіне құм іші жайлы, ит-құс аз деп 
дәлелдеді. Қой төлдеген жерінде 
қала береді, қозысын же тілген соң 
қайта айналып келіп жиып ала 
беруге болады. Міне, оның осын-
дай тиімді жақтары көп еді. Бірақ 
Сарысудың даласын жай лағаннан 
бейнеті молырақ. Бір қыр асқан 
қойды көре алмайсың. Мал бөлініп 
кетсе, қосылуы қиын. Төбеден 
күннің, төменнен құмның ыстығы 
қатар ұрғанда жаның майдай 
шыжғырылады.

Қызылды кеңес өкіметіне 
дейін осы өлкенің малды байлары 
жайлаған. Солардың бірі Ыр сай-
дың әкесі Махан бай еді. Қызыл-
құмға жүз шақырым ендегенде 
«Ма хан құдығы» деген құдық 
бар. Жайымбет, Палымбет, Омар 
әке леріміз қаздырған мұндай құ-
дықтар қандым ағашпен шеген-
деп салынған, көбі көміліп қалған. 
Кеңес өкіметі 1928 жылдары әскер 
шығарып, Қызылдағы байларды 
тәркілеу ісі жүргізілген. Сонда 
байлар құдықтарды көміп, өздері 
әрі қарай Тамдыға, өзбек жеріне 
жы лыстап кеткен. Иен құмның 
iшiнде шөлден қаталап, құмға көмi-
лiп өлген жазалаушы отрядтың 
әңгiмесi өз алдына бiр әңгіме.

Қызылда үрме деген биік тө-
бе лер болады. Үрме – аты айтып 
тұр ған дай жел соқса үріп, ұлыған 
дыбыс шығарып тұратын жалаңаш 
құм. Қанжардың қырындай жал-
жал болып жатады. Жел үрлеп бетін 
тазалап, күнге айнадай шағылы-
сады. Оның жонына шөп өспейді. 
Әр-әр жерінде құм сағыз болады. 
Қазіргінің баласы құм сағызды шай-
нап көрген жоқ. Оны Қызылқұмды 
кешкен қойшының баласы біз 
білеміз. Қурап жатқан жапырақ-
жапырақтың ішінен құмсағыздың 
сабағын бірден танимыз. Екі сау-
сақты салып қазып аламыз да 
ауызға салып күйсейміз. Әдепкіде 

құмынан арылмай шықырлап, 
жүй кеге тиеді, шайнай-шайнай қо-
ңыр түстенiп тап-таза болады. Қой-
шының балалары тісін жумайды. 
Біздің тісімізді құмсағыз жуа ды. Ті-
сіміз ап-пақ маржандай болып жү-
реді және ешқашан құрт түс пейді.

Мұнан басқа көсік, кәреней 
де ген құм жемістері бар. Оларды 
да екі саусақпен қазып аламыз. 
Біз дің саусақтарымыз тыш қан-
ның тырнағынан мықты. Қа   зір гі 
балалардың қолын құмға тықсаң, 
жара шығады. Көсік деген кәм пит-
тен тәтті. Кәреней шамасы орыстың 
“корень” деген сөзінен шық қан 
шығар, біздің шал оны “сүтқұ-
малақ” дейтін. Мұндай тәтті лерді 
қазіргі балалар жеп көрген жоқ. 
Олардың жейтіні химиялық бояу 
жаққан бірдеңелер.

Әлгі айтып отырған үрмелердің 
кейбірінде құмсуат деген бола-
ды. Бұлқан тескен таудың төбесі 
секілді, дәл үрменің басында 
қазаншұқырлар кездеседі, оның 
түбінен мөп-мөлдір су шығып жата-
ды. Бұлқан деген «вулкан» ғой, сол 
сөздің өзі «бұлқан-талқан» дегеннің 
баламасы. Бірақ үрме басындағы 
қазаншұңқыр бұлқан-талқан болып 
ойылып қалған шұңқыр емес. Бұл – 
құдайдың құдіретімен шымырлап 
жатқан табиғи құдық.

Қазақтың байларын қуып 
жүрген жазалаушы қызыл отрядқа 
оларды бастап жүрген белсенді 
қазақ қазаншұқыр туралы айтқан 
болар. Шөлден еріндері қарс-
қарс айрылған атты отряд сонда 
дүбірлетіп үрмеге шауып шығады. 
Осы кезде үрме «үркіп», сусып кет-
кен. Еңірей құлаған құммен ара-
ласып отыз шақты орыс солдаты 
да опат болған. Ат-матымен, қару-
жарағымен құмға көміліп қалған.

Осындай да оқиға өткен.
Біз енді үрмеден түсейік, өз 

оқиғамызға қарай ойысайық.
Қызылды жайлағандардың 

ішін де «Сырдария» совхозының да 
шопандары бар. Малшылар қойды 
Қызылда төлдетеді, қырқым да сол 
жақта өтеді, көктемнен қара күзге 
дейін Қызылда жүреді. “Жаман 
қойшы өрісін түске дейін тауысады” 
деген, сондықтан қойшылар өрісті 
ұзартыңқырап жаяды. «Сырдария» 
совхозының шопаны Пернеш те мал 
өрісін алыстатып, арғы жағынан 
шыққан қарақалпақ шопаны Сәлім-
мен кездесті. Иен құмның ішінде 
жолыққан екі қойшы тез тіл табы-
сып, «Пәке», «Сәке» болысты.

Пәкең мен Сәкең өрісті 

жақындатып, күнара кездесіп 
тұратын болды. Әңгіме  айтыса-
ды, жақсы сөз көңілдің кілті деген. 
Көңіл ашылғасын адамның жан 
жарығы шырайланып бет-жүзінен 
төгіледі. Сәкең сондай ашық көңілді 
адам еді.

– Осы жердің атын Түйеөлген 

құдығы дейді, – деді Сәкең бір 
әңгіме бастап.

– Түйе өлсе, өлген шығар. Бірақ 
оған бола жердің атын атағаны 
несі? – деді Пәкең әңгіменің әрі 
созылғанын қалап.

– Ол былай, баяғыда бұл құдықта 
бір бай отырады екен. Әйелі мен 
баласын жылан шағып өлтіріп, 
жалғыз қалған бай жаз ортасын-
да көшіп кетеді ғой. Содан өрісте  
жүрген бес түйесі қалып кеткен. 
Бай оған бұрылмапты. Сол бес түйе 
су ішуге құдыққа келсе, қожайыны 
жоқ, жұрты жатыр. Адам бізді да-
лаға тастамас деп құдықтың басына 
келіп шөккен түйелер құдықтағы 
мөлт-мөлт еткен суға мойнын со-
зып, көздері мөлт-мөлт етіп жата 
берген. Сол жатқаннан он күн 
жатқан, отыз күн жатқан, адамнан 
да, судан да күдерін үзбеген бес 
түйе сөйтіп күнге қақталып өлген. 
Келесі жылы бай құдыққа келсе, 
бес түйенің сүйегі шашылып жатыр 

екен. Құт емес, жұт болған құдықты 
бай көміп кетіпті. Содан қайтып 
соқпапты дейді.

Сәкең осындай әңгімелерді би-
паздап айтатын. Пәкең оны ұйып 
тыңдап, бір күні шақшасын, екінші 
күні қамшысын сыйлап кетіп 
жүрді. Пәкеңнің бұл жомарттығы 
Сәкеңе де ұнап қалды.

– Екеуміз анда болайық, – деді 
бір күні Сәкең. Бұл ақыреттік дос 
болайық дегені еді. Пәкең оған 
қолын берді. Анда достықтың 
белгісіне астындағы аттарын алмас-
тырып міністі.

Бірақ Пәкеңнің бір саусағы 
бүгулі болатын. Оның ішіндегі ала-
сын Сәкең сезбеді.

Көп ұзамай Пернеш Сәлімге 
жолығып:

– Бізде мал санағы жүргелі жа-
тыр. Менің қырық бас қойым кем 
болып тұр. Санақ өткенше сенің ота-
рыңнан алып қоса тұрайын, – деді.

– Ал, анда, ал, – деді Сәкең. 
Досы ның бір пайдасына жара ғалы 
тұрғанына қуанып.

Санақ өтті, қой қайтарылмады. 

Пәкең де өрісін ұзартпайтын 
болды. Күз түсті, Сырға 
құлайтын мезгіл жетті.

Ақыры Сәлім Пернешке өзі 
келді.

– Анда, қолың тимей жүр ме, 
қойымды өзім-ақ айдап кетейін, – 
деді ол.

– Жоғә, сол қойың бөлініп кетіп, 
содан ұялып жүргенім ғой, – деді 
бұл.

– Онда өрістің шарын қарайық, 
қайда кетті екен топалаң?

– Сөйтсек сөйтейік, – деп Пер-
неш дүрбісін ала шықты.

Екеуі жүре-жүре бір биік 
құмның басына келіп тоқтады.

– Әне-еу бір қарайғанды қара-
шы, – деп Пернеш Сәкеңе дүрбісін 
берді.

– Қане, қане...
– Әне-е...– деп тұрып Пәкең 

жан қалтасынан өткір бәкісін алып 
жазды да, екі көзін дүрбімен жау-
ып тұрған Сәлімді тамақтан орып 
жіберді. Байғұс Сәкең қапелімде 
не болғанын түсіне алмады. Анда 
досының орнында қанталап тұр-
ған қасқырдың екі көзін көрді. 
Тәлтіректеп барып Сәкең Пәкеңді 
бас салды. Өзі дегенде қажырлы 
болатын, астына басып алды. 
Тамағынан саулаған қан оның 

бетін қып-қызыл қылып жап-
ты. «Мына жалғанның ең соңғы 
түсі қып-қызыл болады екен-ау, 
қайран анда досым-ау...» деген ой 
санасын осып өтіп, қасқырдың 
көзінен де қорқынышты бір көзді 
көрді. Жаны шығып кетті. Пер-
неш Сәлімді үстінен аударып тас-
тады. Жаны шыққанша астына 
басып жатқанына өн-бойы дір-р 
етіп тітіркенді. Ештеңеден тайсал-
май қатып қалған жүрегі қатты-
қатты соғып, етек-жеңі желп-желп 
еткен қараша үйіне қашан, қалай 
жеткенін де аңдамады.

– Мен кісі өлтіріп келдім, – деді, 
– енді не істеймін, апа?

Үйінде алпысқа маңдай тіреп 
қалған апасы бар еді.

– Өртеп жіберіп, күлін құмға 
көм, – деді апасы.

Бұл сөзді қандай сезіммен 
айтқаны өзіне мәлім. Әйтеуір дәл 
қазір оған інісінің кісі өлтіріп кел-
дім деген сөзі құтырған итті атып 
тастадым деген секілді естілгендей 
жайбарақат жауап берді.

Міне, осылайша арам ойлы 
Пәкең қырық қой үшін анда досын 
өлтіріп, өртеп жіберді.

Мына сұмдықты көруге көзі 
шыдамағандай күн бұлттың таса-
сына  тығылды. Күздің салқын желі 
бұталарды селк-селк еткізіп, жоқтау 
айтқандай сыңсып тұрды.

Анда досының күлін құмға 
көмген Пәкең оның атын жетекке 
алды да алты қырдың астындағы 
шоқ сексеуілдің ішіне апарып 
шан дып байлады. Үйді асыға жы-
ғып, Сырға кеткен әйел-баласын 
күт пестен отарды алдына салып 
қуалай айдады. Екі күннен соң 
жы ғулы жатқан үй жүгі ауылдан 
әйелін әкелген қорапты машинаға 
тиелді.

Бұл жерде ешқандай сұмдық іс 
болмағандай. Меңіреу жұртта қыр 
асып үйелеген жалғыз ақсақ қой 
ғана қалды.

Пернеш қырық қойды олжалап, 
бір отар малды айдап Сырға құлай 
берсін.

Біз Сәлімнің ауылында не бо-
лып жатқанын білейік. Сәлім үйге 
оралмаған екінші күні хабарды 
естіген Тасқұдықтағы оның туыста-
ры көлікке мініп, қойшы қонысына 
келді. Мал бөлініп-бөлініп өрістен 
құлаған, астындағы аты мен Сә-
лімнің өзі жоқ. Құмда із жата ма, 
жел шайып тастаған. Қазақтың 
қойшылары Сырға қарай көш түзеп 
кетіпті. Бұл маңда “көрдім” былай 
тұрсын, «көрмедім» дейтін де біреу 

жоқ. Жоқ іздеушілер бұл оқиғадан 
қазақтың да, қарақалпақтың да ми-
лицияларын хабардар етті. Өздері 
беталды құм ішін аралай берді. 
Айналсоқтап жүріп Пернештің 
жұртына келді. Жұртта қалған 
ақсақ қой көлікті адамдарды көріп 
секектеп қашты. Не де болса бұл 
малды далаға тастамайық деп 
жоқшылар оның соңынан қуды. 
Қой жеткізер емес, ұстатар емес. 
Ақырында бір шоқ сексеуілге 
келіп паналады. Енді адамдар оны 
сексеуілге қамап ұстамақ еді, о 
тоба, осы жерде Сәлімнің байлаулы 
атының үстінен түсті. Жануар өзі 
байлаулы тұрған сексеуілді кеміре-
кеміре томар қылыпты. Қарны 
қабысып, көзі аларып өлудің алдын-
да ғана тұр. Адамдар дереу оны бай-
лаудан шешіп су берді... Сол жерде 
«жол көрсеткен» қойды да, атты да 
көлікке тиеді. Олар бір сұмдықтың 
Пернештен келгенін айтпай білді. 
Сырға қарай аттанды. 

Қуғыншының хабарын естіген 
Пернеш үй-жайын, малын тас-
тап, лағып қашты. Қаша-қаша 
«Тартоғай» совхозының 3-ші фер-
масынан шықты. Баяғы өзі байлап 
кеткен аттың күйінде екі бүйірі 
солқ-солқ етіп, көзі төңкеріліп кет-
кен Пернеш жүрек жалғау үшін жоқ 
қарап жүр едім деп өтірік сөйлеп, 
ауыл адамдарының қолынан дәм 
татты. Әлденіп алған соң биік 
ағаштың басына шығып отырды. 
Біздің ауылдың бір кісісі оның 
қашқын екенін сезді. Кісі өлтіргенін 
біле тұрса да, кісілік жасады.

– Сен милицияға барып беріл. 
Әйтпесе қарақалпақ қуғыншылары 
сені көрген бойда өлтіріп, сол жер-
ге көме салады, сорлы. Сотталсаң 
да тірі қалғаның жақсы емес пе? 
– деді. Пернештің қазір біреуге сес 
қылатындай қауқары жоқ-ты.

Қашқын сол ақылды құп көрді. 
Із кескен милициялар біздің ауылға 
да келіп еді. Пернеш қос қолын 
созып кісен салдырды. Біреудің 
өмірін қиған қанішердің өзі өлгісі 
келмеді. Өмірді қиюдың қиын 
екенін сол жерде түсінді. 

...Пернештің темір тордың ар 
жағындағы жай-күйінен біз хабар-
сызбыз. Әйтеуір оның мына жарық 
дүниеден өткенше екі көзіне қаны 
саулап жатқан анда досы елестеп, 
жаны тыншымай аласұрып, азап 
кешкені ақиқат.

Дүйсенбек АЯШҰЛЫ,
«Сыр бойы».

ҚЫЗЫЛҚҰМ 
ХИКАЯСЫ

Қаладағы «Абылай хан» атындағы жоғары колледжі 
«Қазақстан колледжі  ұлттық рейтингі – 2018» нәтижесі бойынша 
І орынды иеленді. 

Бұл колледж – облыстағы көпсалалы бағытта білім беретін оқу 
орны. Білім мекемесінің нарық сұранысын қанағаттандыратын за
манауи  материалдықтехникалық базасы қалыптасқан, бәсекеге 
қабілетті маман даярлайтын өзіндік дәрежесі айқындалған. 
Бұл білім ордасы игі бастамаларды жүзеге асырып, ҚР «Білім 
беруді дамытудың 20162020 жылдарға арналған мемлекеттік  

бағдарламасында» көрсетілген міндеттерді орындау барысында 
толассыз қызмет көрсетіп келеді.

Бүгінгі жетістігі – үздіксіз ізденістің жемісі. Мұнда 
ұйымшыл қызмет атқарып жүрген білім ошағының басшылығы 
мен оқытушыларының бірізділікпен жасаған еңбектері бар екенін 
де айта кеткен жөн.      

«СБ» ақпарат.

ҰЛТТЫҚ РЕЙТИНГТЕ КӨШ БАСТАДЫ


